
Ёхуд тара¿¿иётнинг º¿илдизига нега бефар¿миз?

Манзилимиз боши берк 
кўча адоғидаги уй эди. 
Олдинда атиги минг 
метрча йўл қолди. Атрофга 
қарайман, кўча анча кенг, 
файзли, ҳавасинг келади. 
Лекин бу таассурот узоққа 
чўзилмади. Ўн қадам 
юрмасимиздан машина 
йўлдаги сунъий дўнгликка  
дуч келди. Машинани 
тўхтатиб, секингина 
ундан ўтдим ва энди 
тезлик дастагини иккинчи 
босқичга олмоқчи эдим, 
навбатдагиси қаршимдан 
чиқди. У ҳам аввалгисидай 
баланд, Хитой девори 
каби мустаҳкам. Шу тарзда 
ўттиз-қирқ ҳовлидан 
иборат берк кўчанинг 
бошдан-охиригача 
йигирмадан зиёд 
йўлдаги сунъий 
дўнгликни санадим.

Кузатишимча, кўчада уйлар намунали 
тарзда бир хил қилиб қурилган. Аксари-
ят дарвозахоналарда қиммат уловлар саф 
тортган эди. Бу ерда моддий жиҳатдан 
ўзига тўқ қатлам вакиллари яшаши кўри-
ниб турибди.

Бир қарашда маҳаллада барчаси ри-
соладагидек. Аммо нега ҳар қадамда 
сунъий тўсиқ? Болаларни ҳимоя қилиш, 
машиналар секин юриши учун қилинган, 
дейишга шошилманг. Нима мақсадда 
шундай йўл тутилганини яхши биламан. 

Лекин мазкур ҳолат одамни ўйлантира-
ди. Чунки адоғи берк кўчага ҳар замонда 
биз каби меҳмон келмаса, бошқа машина 
ораламайди. Боз устига, битта йўл белги-
си билан исталган ҳайдовчини огоҳлан-
тириш мумкин.

Баҳор бу йил серёғин келди, ёмғир — раҳмат суви кўп ва мўл 
бўлди. Она табиат — ён-атроф — боғ-роғлар гуллаб-яшнади. 
Айниқса, сўлим Тошкентнинг қоқ марказида адабиётга катта 
эътибор ва ғамхўрликнинг яққол намоёни, бетимсол рамзи 
сифатида қад ростлаган музайян Адиблар хиёбони ғоят 
кўркам манзара касб этган. 

Кунда-кунора ёғаётган ёмғир гўё бор-
лиқни бош-оёқ ювиб, тозалаб, поклаб бер-
моқда. Олам озода бўлиб бораётир дам са-
йин. Янгиланиш, гўзаллик фасли кўк лам бу 
йил яна бир жиҳати билан файзли, сурурли 
келди. Доим ёшлар билан, ҳаётга, севгига 
маҳкам ва мустаҳкам боғланган, ёруғ ва 
порлоқ орзу-ўйлар, мақсадларга вобаста 
диллар билан, адабиёт ихлосманд лари, 
шеър мухлислари билан гавжум Адиб-
лар хиёбонида ҳар йилгидан ҳам кўпроқ 
шеър ёмғири, сўз ёмғири  “ёғмоқда”.  

Ўтган асрлар, ўтган замонлардан чиқиб 
келиб, бугун азиз умримизга ҳайрат, мам-
нуният ва ризолик ила қараб, кузатиб тур-
ган улуғ адибларнинг абадиян барҳаёт 
сиймолари ҳузурида нафис мажлислар — 
суҳбатлар, адабий анжуманлар, мушоира-
лар давом этмоқда. Бу ерларда шеър, сўз, 
муҳаббат ёмғирлари гоҳ майин шивир-ши-
вирлар, гоҳ фавқулодда гулдурослар ила 
“ёғиб  ўтмоқ”да. 

Янгича ёндашувлар

¯ИШЛО¯ ХªЖАЛИГИДА ЯПОНИЯНИНГ
ФУЖИМИН ТЕХНОЛОГИЯСИ

Президентимизнинг шу йил 13 фев-
ралдаги “Қишлоқ хўжалиги ерлари дег-
радациясига қарши курашиш, тупроқ-
нинг гумус миқдори ва унумдорлигини 
оширишни қўллаб-қувватлашнинг қў-
шимча чора-тадбирлари тўғрисида”ги 
қарорида қишлоқ хўжалиги мутахас-
сислари ҳамда ердан фойдаланувчилар 

учун тупроқни органик моддалар билан 
бойитишга доир қатор жиддий кўрсат-
малар берилган. Айни пайтда самарали 
агротехнологик тадбирлардан фойда-
ланиш бўйича ишлар жадал суръатда 
 давом эттирилмоқда.

“Яшил макон”

КЎЧАТЛАР СУВСИЗЛИКДАН ЭМАС, 
ЭЪТИБОРСИЗЛИКДАН ҚУРИЙДИ

— Ўтган йили ҳам худди шу ерга — йўл четига дарахт 
кўчатлари ўтқазишганди, бу йил яна экишди.
Бир маромда кетаётган машина ичидаги жимликни 
отахоннинг шу гапи бузди. У ишора қилган томонга боқдим. 
Навоий шаҳрига киришдаги кўча четига дарахт экилган. 
Қандай дарахт тури эканини англашга ҳам улгурмадим.

— Ҳар йили шу аҳвол. “Яшил макон” 
яратамиз дейишади, экишади, аммо кўчат-
лар қуриб қолади, — сўзида давом этди 
отахон.

— Сувсизликданми?
Саволимдан кейин отахон бир муддат 

сукут сақлаб, кейин гап бошлади.
— Сувсизликдан эмас, болам. Бунинг 

биринчи сабаби ҳудудга мос дарахт кў-
чати экилмагани, иккинчи сабаби эса 
сув бўлса-да, парваришнинг йўқлиги. 
Айримлар эккан дарахтларига йил бўйи 
бир бор келиб қарамайди. Ҳисобот учун, 
расмга тушиш учун экишади-ю, шу би-
лан қайтиб қорасини кўрсатмайди, — 
дей ди отахон.

Албатта, отахоннинг гапида жон бор. 
Зеро, ҳар бир ҳудуд ўзига хос иқлимга 
эга ва унга мос дарахт тури экилиши энг 
муҳим жиҳат.

Навоий вилоятида 2023 йилнинг кузги 
мавсумида 6 миллионга яқин, жорий йил 
баҳор мавсумида 9 миллион тупдан ортиқ 
турли дарахт кўчати экилди. Вилоят иқли-
мини ҳисобга олиб, мутахассислар тавсия-
ларига асосан, гужум, қайрағоч, каталпа, 
акация, заранг, шумтол, тут, жийда, ёнғоқ, 
узум, терак, тол каби дарахт ва бута кўчат-
лари танланди.

Янги экилган кўчатларнинг ҳар бирини 
талафотсиз кўкартириб олиш, ўсиб дарахт 
бўлгунича доимий назорат ва парвариш қи-
лиш борасида ҳам аниқ чоралар белгиланган. 

Ўтган йилларда бу борада айрим камчи-
ликлар кўзга ташланди. Танланган дарахт 
турлари иқлимга мос келмаган, баъзида кў-
чат экилаётган майдондаги сув таъминоти 
ёки дарахт парвариши учун етарли шароит-
лар бор-йўқлигига биров қизиқмаган. Энди 
шу жиҳатлар эътиборда турибди. 

— Кўчат экишда, аввало, тупроқ тарки-
би, иқлим шароити ва сув таъминоти ҳи-
собга олинмоқда. Вилоятимиз иқлимига, 
асосан, акация, қайрағоч, чўл ҳудудларига 
эса саксовул кўпроқ мос келади. Экилган 
кўчатлар назорати йўлга қўйилмоқда. Ҳар 
бир кўчат “Яшил макон” платформасига 
манзили бўйича киритилди. Йўл четлари-
да экилган дарахтларни махсус транспорт 
ёрдамида суғориш йўлга қўйилмоқда. Ҳар 
бир манзилда яратилаётган яшил ҳудуд-
ларга масъул ташкилотлар ҳам белгилан-
ди, — дейди Навоий вилояти экология, 
атроф-муҳитни муҳофаза қилиш ва иқлим 
ўзгариши бошқармаси бўлим бошлиғи 
Фурқат Қодиров.

Долзарб мавзу

“ПЛАСТИК” 
ФИРИБГАРЛИК

Шу гапни ўқиб, юзингизга истеҳзоли 
кулги келдими?! Демак, бундай овлоқ кў-
чада аксарият ҳайдовчилар йўл белгисини 
писанд этмаслигини яхши биласиз. 

Юлдузлар мангу Ёнади

Обод манзиллар

“ШИрИН”НИНГ бетАкрОр 
ЖОзИбАСИ

МУ¥АММАД ЮСУФ 
¥УДУДИ

Мамлакатимиз қишлоқ хўжалигида фойдаланилаётган 
суғориладиган ер унумдорлигини сақлаш ва оширишга 
эҳтиёж тобора ортиб бормоқда. Ушбу масалани ҳал 
этишда тупроқни органик ўғит билан бойитиш самарали 
усуллардан. Шу боис, унумдорлиги паст ер сифатини 
яхшилаш ҳамда ҳосилдорликни оширишда илмий 
асосланган, сув ва ресурстежамкор технологияларни 
жорий қилиш ишлари бошланган. Жараёнда янги усул 
ва технологияларни қўллаш асосий йўналишлардан бири 
бўлиб қолмоқда. Биринчи навбатда, суғориладиган ерда 
гўнг, гумин, биогумус каби органик ўғитларни қўллаш 
лозим.

виртуал иммунитет — 
ундан энг самарали ³имоя

Таҳлил ва таққос

ишсизликни бартараф этиш мақсадида аҳоли, айниқса, иш излаб юрган ёшлар бозорда талаб юқори 
касб-ҳунарлар бўйича малака оширди. Улардан 13 нафарига иш бошлаши учун субсидия берилди. 

Маҳаллабай ишлаш тизими бўйича аҳоли орасида ўтказилган ўрганишлар ва амалий кўмак 
натижасида 119 киши ўзини ўзи банд этган шахс сифатида рўйхатга олинди.  

261 нафарининг бандлиги таъминланди. 
2 НигОҲ

Бошланиши 1-бетда
Кармана аҳли ҳам “Яшил макон”нинг 

жорий йил баҳорги мавсумида фаол ишти-
рок этди, туманда 1 миллиондан зиёд да-
рахт ва бута кўчати экилди. Малик маҳал-
ласида яхши ниятлар билан катта боғ 
яратилди. Ушбу хайрли ишларда нафақат 
корхона ва ташкилотлар, балки нуроний-
лар, маҳаллалар аҳолиси, ёшлар ҳам фаол 
қатнашди. 

Навоий вилоятининг катта ҳудудида 
Қизилқум чўли ястаниб ётибди. Чўл ҳу-
дудларда ўзига хос яшилликни ва экоти-
зимни таъминлаш, шамолда қум учиши ва 
кўчишининг олдини олишда саксовулнинг 
ўрни катта. Шу мақсадда вилоятнинг бир 
неча туманларида саксовулзор яратишга 
киришилди. 

Жумладан, Нурота туманининг Aдиз-
обод қишлоғидаги ўрмон хўжалигига 
тегишли 40 минг, Зарафшон шаҳри атро-
фига 5 минг, Учқудуқ туманининг Шал-
хар овулидаги давлат ўрмон хўжалиги 
тасарруфидаги 50 гектар ерга саксовул 
экилди. 

— Туманимизнинг аксарият ҳудудини 
чўл ташкил этади. Ёзи жазирама, доимий 
равишда қум-чанг бўронлари кузатилади. 
“Яшил макон” лойиҳаси орқали бу каби 
табиат инжиқликларига қарши туриш ва 

Хўш, ўтган вақт оралиғида кўҳна 
қиш лоқда қандай ишлар амалга оширил-
ди? Ҳукумат томонидан берилган топши-
риқ ва вазифалар ижроси қай даражада? 

— Давлатимиз раҳбарининг 2021 
йилда Бухоро вилоятига ташрифи дои-
расида мазкур қишлоқни этнотуризм 
масканига айлантириш бўйича берилган 
топшириқлар унинг мафтункор ва эртак-
намо манзилга айланишига асосий замин 
бўлди, — дейди Вобкент тумани ҳоки-
ми Фарҳод Умаров. — Ҳозир Ширин 
қишлоғи этнотуризмга ихтисослашган. 
Қадимий урф-одат ва анъаналар қайта 

— Маҳалламиз пойтахтимизнинг энг 
файзли ва яшил гўшаларидан бири, — 
дейди “Алишеробод” маҳалла фуқаро-
лар йиғини раиси гулчеҳра  Аҳмедова. —  
Ҳудудимиз 250 гектардан кўпроқ жойни 
эгаллайди. 23 та кўп қаватли уй ва 500 
дан ортиқ ҳовлида қарийб тўрт минг 
киши истиқомат қилади. Маҳалламиз ҳу-
дудида 6 та фермер хўжалиги ва иссиқ-
хоналар, ҳовлиларнинг ҳар бирида 6-8 
сотих атрофида томорқа бор. Шу боис, 
томорқадан унумли фойдаланишда аҳо-
лига яқиндан кўмак бериб келяпмиз.

Маҳалла раисининг айтишича, ҳовли-
да турадиган аҳолининг кўпчилиги тур-
ли соҳаларда ишлайди. Шу билан бирга, 
томорқадан унумли фойдаланишга ҳам 
 эътибор катта. Томорқаларда иссиқхона-
лар ташкил этиб, йилига икки-уч маротаба 
ҳосил олаётганлар ҳам бор. 

82 ёшли Муҳаббат ая иқболованинг 
хонадонига кириб борганимизда,  қизғин 
иш устидан чиқдик. У фарзандлари ва 
набиралари билан настарин гуллардан 
нафис гулдасталар ясамоқда. Турмуш ўр-
тоғи Саъдулла ота билан 8 фарзандни тар-
биялаб элга қўшган Муҳаббат ая бир умр 
гулчилик билан шуғулланган. Шу боис, 
 табиатга, гулга меҳри бўлакча.

Онанинг бу хислати болаларига ҳам ўт-
ган. Ҳозир фарзандлари мазкур анъанани 
давом эттириб, иссиқхона қуриб қўшимча 
даромад топяпти. иссиқхоналардан бирига 
помидор, бошқасига бодринг экилган. Хона-
дон соҳибларининг айтишича, шу кунларда 
ҳосил пишиб етилиб, бозорга чиқариляпти. 

Ҳа, доноларимиз айтганидек, “Қалови-
ни топсанг, қор ҳам ёнади”. Алишеробод-
ликларни шу қаловни топганлар, дейиш 
мумкин. Ҳозир маҳаллада томорқасидан 
самарали фойдаланиб, чорвачилик, парран-
дачилик, асаларичиликни йўлга қўйганлар 
талайгина. Маҳалла фаоллари томорқачи-
лик ва боғдорчиликни ривож лантириш, бу 
борадаги оилавий қадриятларни давом эт-
тиришга алоҳида эътибор қаратяпти.

Ўтган йили “Ҳар бир оила — тад-
биркор” дастури доирасида 42 оилага 

 имтиёзли кредит ажратилди. Натижада 
ўттиздан зиёд иш жойи яратилди, қирқдан 
ортиқ одам ўзини ўзи банд қилган шахс 
сифатида рўйхатга олинди.

“Обод маҳалла” дастури доирасида 
шу кунларда маҳаллада бунёдкорлик ва 
ободонлаштириш ишлари қизғин давом 
этяпти. Бу жараёнда кўчалар, уйлар атро-
фи тозаланиб, чиқиндилар ташиб кетил-
япти. Кўп қаватли уйларнинг электр энер-
гияси, иссиқлик ва совуқ сув тизимлари 
модернизация қилиняпти.

Маҳалла ҳудудида битта мактаб, бит-
та давлат мактабгача таълим ташкилоти, 
2 та хусусий болалар боғчаси фаолият 
юритади. Ҳудудда қатор тадбиркорлик 
субъектлари ҳам ташкил этилган. Уларда 
бир неча турдаги истеъмол маҳсулотлари 
ишлаб чиқарилади. Бу ерда тадбиркорлик 
субъект лари кўпайиб бораётгани аҳоли 
бандлигини таъминлаш имкониятини 
яратмоқда. Ўтган йили янги ташкил этил-
ган ана шундай иш ўринларида кўплаб 
ёшлар бандлиги таъминланди. 15 киши 
касб-ҳунарга ўқитилди. 

— 3 фарзандим бор, уларнинг тарбияси 
ва уй ишларидан ортган пайтимда  оиламга 
даромад бўлсин деб хонадонимда пиши-
риқ пишириб сотардим, — дейди Умида 
Зиёхўжаева. — Маҳалла фаоллари оила-
вий шароитимизни ўрганиб, “Аёллар даф-
тари”га рўйхатга олди ва пазандалик фао-
лиятимни ривожлантиришга кўмак берди. 
33 миллион сўм имтиёзли кредит олиб, ҳо-
зир маҳаллада бўш турган ерда кичик цех 
қуриб ишлатяпман. 

Юнусобод туманидаги Янгибоғ маҳал-
ласида ҳам аҳоли тадбиркорлигини 
ривож лантириш йўналишида муҳим лойи-
ҳалар амалга ошириляпти. Ҳозир маҳал-
лада қирққа яқин тадбиркорлик субъекти 
иш юритаётгани бу жабҳадаги ишларнинг 
ўзига хос натижасини намоён этади.

Тикувчилик соҳасида фаолият юрита-
диган “Best united colors” хусусий корхона-
си шулардан бири. икки йил аввал ташкил 
этилган корхонада ҳозир йигирмадан зиёд 
хотин-қиз иш билан банд.  Касаначилик 

асосида ишлаш корхона фаолиятининг 
асосий йўналиши. Табиийки, бу аёллар 
бандлигини таъминлашда муҳим омил. 
Чунки аёллар тадбиркорлигини ривожлан-
тириш ва ишсизликни бартараф этишда 
қулай имконият яратади. Шу боис, мазкур 
корхона фаолиятини янада кенгайтириш, 
ишлаб чиқарилаётган маҳсулотлар экс-
портини йўлга қўйишга алоҳида эътибор 
қаратиляпти. 

“Феникс арт сервис” масъулияти 
чекланган жамияти ташкил этилиши эса 
аҳоли бандлигини таъминлаш билан бир-
га кўп қаватли уйларга коммунал хизмат 
кўрсатиш сифатини оширишда ҳам муҳим 
қадам бўлди. Маҳаллада бу борада ортти-
рилган тажриба бошқа ҳудудларда ҳам ом-
малаштириляпти. 

— Маҳалламизда тадбиркорликнинг 
кўплаб йўналишларида яхши ишлар йўлга 
қўйилган, — дейди Янгибоғ маҳалласида-
ги ҳоким ёрдамчиси Акбар Азимов. — Шу 
билан бирга, бу борада ҳали фойдаланил-
май турган имкониятлар ҳам бор. Маҳалла-
бай ишлаш тизими асосида бу жиҳатларни 
атрофлича ўрганиб, тадбиркорликнинг янги 
йўналишларини очишга эътибор қаратяп-
миз. Ўтган йили ана шундай қатор лойиҳа-
лар амалга оширилиб, тикувчилик, озиқ-
овқат ва хомашёни қайта ишлаш, хизмат 
кўрсатиш каби йўналишларда янги тад-
биркорлик субъектлари фаолият бошлади. 
Жорий йилда ҳам бу борадаги ишлар давом 
этяпти.

Шунингдек, ишсизликни бартараф 
этиш мақсадида аҳоли, айниқса, иш из-
лаб юрган ёшлар бозорда талаб юқори 
касб-ҳунарлар бўйича малака оширди. 
Улардан 13 нафарига иш бошлаши учун 
субсидия берилди. Маҳаллабай ишлаш 
тизими бўйича аҳоли орасида ўтказилган 
ўрганишлар ва амалий кўмак натижасида 
119 киши ўзини ўзи банд этган шахс си-
фатида рўйхатга олинди. 261 нафарининг 
бандлиги таъминланди. 

Шу тахлит маҳаллаларимизда ҳар бир 
ҳудуднинг ўз имкониятидан келиб чиқиб, 
тадбиркорликни ривожлантириш, янги иш 
жойлари яратиш борасидаги хайрли амал-
лар давом этмоқда. Бу имконият ишсиз-
ларни ишли, қўлида ҳунари бор ва ўз биз-
несини йўлга қўйишни орзу қилиб юрган 
инсонларни тадбиркорга айлантиришга 
замин яратмоқда.

Баҳор ХиДиРОВА,
“Янги Ўзбекистон” мухбири

тикланаётган ушбу ҳудудда кўҳна тош 
тегирмонда буғдой ва арпа уни чиқариш, 
катта дошқозонларда қадимги таомлар 
тайёрлаш йўлга қўйилган. 

Аслида, шўрданак, ширинликлар ва 
ҳунармандлик маҳсулотлари тайёрлаш 
мазкур қишлоқда авлоддан авлодга ўтиб 
келаётган бобо касб саналади. Ҳозир бу 
ерда қишлоқ ҳаётини акс эттирувчи қа-
димий буюмлар музейи ва миллий ҳу-
нармандлик бурчаклари ташкил этилган. 
Шунингдек, сувенир буюмлар дўкон-
лари, таржимон ва экскурсия хизмати, 
қишлоқ атрофида жойлашган кўлларда 

Обод манзиллар

“ШИрИН”НИНГ бетАкрОр ЖОзИбАсИ

Бухоро тарихий 
манзиллари, 
зиёратгоҳлари, 
минораю масжидлари 
билан маълуму 
машҳур. Вобкент 
туманидаги 1500 
йиллик тарихга эга 
Ширин қишлоғи ана 
шундай манзиллардан 
бири. Вазирлар 
Маҳкамасининг 
тегишли қарорларида 
Ширин қишлоғида 
намунавий “туризм 
қишлоғи”ни ташкил 
этиш бўйича ҳам қатор 
вазифалар белгилаб 
берилган. 

экологик барқарорликни таъминлаш мум-
кин. Бунинг учун ҳудуд иқлимидан келиб 
чиқиб, фақат саксовул экишни кўпайти-
ришга эътибор қаратмоқдамиз, — дейди 
Учқудуқ тумани давлат ўрмон хўжалиги 
раҳбари илҳом Саидов.

Шунингдек, навоийлик 100 дан ортиқ 
ёш Мўйноқ туманида бўлиб, “Орол тақди-
ри — келажак авлод тақдири” шиори ости-
да денгизнинг қуриган қисмида саксовул 
кўчатлари ўтқазиш акциясида иштирок 
этиб қайтди. 

— Навоий кон-металлургия комбинати, 
Навоий кончилик ва технологиялар уни-
верситети ёшларидан таркиб топган кўн-
гиллилар ушбу акцияда учинчи маротаба 
қатнашдик. Асосий мақсадимиз Оролбўйи 
ҳудудларида экологик вазиятни яхшилаш-
га ҳиссамизни қўшишдир. Албатта, кел-
гуси мавсумларда ҳам Мўйноқ туманига 
бориб, бу хайрли ишларимизни давом эт-
тирамиз, — дейди Навоий кон-металлур-
гия комбинати ёшлар етакчилари кенгаши 
раиси Санжар Ражабов.

Маълумотларга кўра, 2020 йилдан буён 
юртимизда 22 мингта янги саноат корхо-
наси ишга туширилган, шу даврда қарийб 
250 мингта янги уй-жой барпо этилган. 
Ҳозир саноат корхоналари ва автомобил-
лар атмосферага 2 миллион тоннадан ор-
тиқ ифлослантирувчи модда чиқармоқда.

Шу боис, бундай корхоналар атрофи-
да “яшил белбоғ” яратилиши энг мақбул 
ечимдир. Қолаверса, йирик ишлаб чиқа-
риш мажмуалари жойлашган ҳудуд эко-
логияси ҳақида қайғуриш ҳар бир кор-
хонанинг юксак экологик маданиятини, 
шунингдек, давлатимиз олдидаги ижти-
моий масъулиятини англатади.

Навоий вилояти саноатлашган ҳудуд. 
Шунинг учун бу ерда “яшил белбоғ” яратиш 
ҳар доим долзарб бўлиб келган. Жумладан, 
“Қизилқумцемент” акциядорлик жамия-
ти томонидан корхона атрофига 3 мингдан 
зиёд қайрағоч ва саксовул кўчати экилиб, 
“яшил белбоғ” яратилди. Бундан ташқари, 
корхонанинг санитар-муҳофаза ҳудудидаги 
11 гектар майдонда минглаб дарахт кўчат-
лари ўтқазилиб, 500 килограмм бута уруғи 
сепилди. Ҳар бири 60 тоннадан сиғимга эга 
иккита резервуар ўрнатилиб, томчилатиб 
суғориш йўлга қўйилди. 

— Цемент ишлаб чиқарувчи корхона-
лар экологияга салбий таъсир кўрсатиш 
бўйича 1-тоифага мансуб. Шунинг учун 

энг оқилона ечим корхона атрофида яшил 
ҳудудларни кенгайтириш ва “яшил бел-
боғ” ташкил этишдир. Бу жараён корхона-
нинг табиатга зарарини камайтиришга ёр-
дам беради, — дейди “Қизилқумцемент” 
бош экологи Зариф Бердиев.

Умуман олганда, “Яшил макон”нинг 
жорий йил баҳорги мавсумида Навоий 
вилоятида атроф-муҳитга салбий таъсири 
бўйича биринчи ва иккинчи тоифаларга 
кирувчи йирик саноат корхоналари тева-

рагидаги “яшил белбоғ”ларга 260 мингдан 
зиёд ва чиқинди полигонлари атрофига  
25 мингга яқин дарахт кўчатлари экилди. 

Энди асосий эътибор уларни парва-
ришлаш, кўкартириб олиш ва босқичма- 
босқич зарур агротехник тадбирларни 
амалга ошириш жараёнларига қаратилган. 

Ғолиб АБДУСАЛОМОВ,
“Янги Ўзбекистон” мухбири

Ислоҳотлар самараси

£АЛОВИНИ ТОПГАНЛАР
пойтахт шароитида томор¿адан 

унумли фойдаланишмо¿да
Шаҳар, айниқса, пойтахт деганда, кўпчилигимиз баланд 
бинолар, қулай инфратузилма, юқори сервисни тушунамиз. 
Аслида ҳам шундай. Лекин пойтахт шароитида томорқачилик 
ҳақида гап кетса, аксариятимиз “Ия, шунақаси ҳам 
бўларканми?” дея ажабланишимиз бор гап. Пойтахтимизнинг 
Мирзо Улуғбек туманидаги Алишеробод маҳалласига кириб 
борар эканмиз, маҳалланинг замонавийлик ва табиийлик 
уйғунлашган қиёфасини кўриб, хаёлимиздан шу фикр ўтди. 

балиқ ови, қадимги сандал уйларда тан-
дирда нон ёпиш, шўрданак ва нишолда 
сингари миллий таомларимизни тайёр-
лаш жараёнларида сайёҳларнинг бево-
сита иштирокини таъминлашни ўз ичига 
олган этнотуризм маркази ҳам фаолият 
юритяпти. 

Қишлоқда 55 ўринли меҳмонхона, 
тўқсон ўринли 14 та ўтов ҳамда турли 
дўконлар ташриф буюрувчиларга сифат-
ли хизмат кўрсатаётир.

Ҳудудда “Nodir Nozim ko‘li” МЧЖ 
томонидан балиқчилик кластери ташкил 
этилган. 20 дан ортиқ меҳмон уйи, 10 га 
яқин ҳунармандлик маркази, йигирмадан 
зиёд савдо ва умумий овқатланиш шо-
хобчаси, балиқчилик, ҳолвапазлик, шўр-
данак тайёрлаш каби хизматлар маҳал-
лий ва хорижлик меҳмонларга мунтазир. 

— Қишлоққа ташриф буюрган сайёҳ 
борки, унутилмас таассуротлар билан 
қайтади. Чунки этноқишлоққа хос барча 
жиҳатлар мужассам. Бу ерда миниатюра 
ва хаттотлик санъати ҳақидаги тасаввур-
ларни бойитиш имкони ҳам бор, — дей-
ди Вобкент тумани ҳокимлиги мат буот 
хизмати раҳбари Шуҳрат Шарипов. —  
Миллий қадриятларимизни саҳна 
кўринишлари орқали намойиш этувчи 
 “Навниҳол” фольклор жамоасининг дои-
мий чиқишлари эса меҳмонларга бирдай 
манзур бўлмоқда. 

Қишлоқда кулоллик, каштадўзлик, 
зардўзлик, гиламчилик, патдўзлик, те-
мирчилик, ёғоч ўймакорлиги, жундан 
ип йигириш, мато тўқиш, миллий қўғир-
чоқлар ясаш, миниатюра санъати, сават 
тўқиш, қадимий усулда намат тайёрлаш 
каби йўналишларда 500 кишининг банд-
лиги таъминланган.  

Гуличеҳра ДУРДиЕВА,
 “Янги Ўзбекистон” мухбири

Қишлоқда кулоллик, каштадўзлик, зардўзлик, 
гиламчилик, патдўзлик, темирчилик, ёғоч 
ўймакорлиги, жундан ип йигириш, мато тўқиш, 
миллий қўғирчоқлар ясаш, миниатюра санъати, 
сават тўқиш, қадимий усулда намат тайёрлаш каби 
йўналишларда 500 кишининг бандлиги таъминланган.  

КЎЧАТЛАР СУВСИЗЛИКДАН ЭМАС,
ЭЪТИБОРСИЗЛИКДАН ҚУРИЙДИ

“Яшил макон”



Таҳлил ва таққос

3ДАВР 
НАФАСи

Қонун устуворлиги эса шундай меъёрки, фикрлар хилма-хил бўлса ҳам муносабат, 
ёндашув бир хил бўлади. Шу билан бирга, қонун устуворлиги турли фикрларни 

ҳам ҳурмат қилади. Муаммо бир ёқламалик билан эмас, ҳуқуқий воситалар 
орқали ҳал этилади. 

Қайси 
жамиятда ҳуқуқий 

саводхонлик даражаси паст 
бўлса, қоидабузарлик кўп учрайди. 

Қонунни билмаслик эса жазодан 
озод қилмайди. Оқибатда давлат ва 
фуқаро ўртасидаги муносабатларда 
ишончсизлик пайдо бўлади. Негаки 

ўзининг бурчини билмаган  
шахс жазога тортилганда 

ноҳақликка учрадим, 
деб ўйлайди.

Бошланиши 1-бетда

Боборавшан ҒОЗиДДиНОВ, 
“Янги Ўзбекистон” мухбири

Негаки биз фақат камерага, ЙПХ ходими-
га дуч келсаккина, қоидалар эсимизга туша-
ди. Шу боис, йўлларимизни сунъий тўсиқлар 
билан тўлдириб чиқамиз. Шунинг ўзиёқ қо-
нунларга амал қилишда сусткаш эканимиз-
ни кўрсатади. Буни кимдир қизил чироқда 
ўтишдек хатарли эмас, дейиши мумкин. 
Аммо халқимизнинг “Томчи тошни тешади” 
деган нақлини унутмаслик керак. Ана шун-
дай кичик қоидаларни бузавериш жиддий 
қонунбузарликларга замин ҳозирлайди. Оқи-
батда жамиятда имкони топилса, қонунларни 
четлаб ўтиш мумкин, деган нотўғри қараш 
шаклланади. Аксинча, жамиятда ҳуқуқий та-
факкур юқори бўлса, ўзаро ҳурмат, тенглик 
ва дўстлик муносабатлари мустаҳкамланиб 
бораверади. 

Қонунни билмаслик жазодан 
озод қилмайди

Қайси жамиятда ҳуқуқий саводхонлик 
даражаси паст бўлса, қоидабузарлик кўп уч-
райди. Қонунни билмаслик эса жазодан озод 
қилмайди. Оқибатда давлат ва фуқаро ўрта-
сидаги муносабатларда ишончсизлик пайдо 
бўлади. Негаки ўзининг бурчини билмаган 
шахс жазога тортилганда ноҳақликка учра-
дим, деб ўйлайди.

Бир мисол, жамоат жойида тамаки чек-
канлик учун жарима бор. Айниқса, ўтган 
2023 йилда шу ҳақдаги қонун янги таҳрирда 
қабул қилингач, кенг миқёсда тарғиб этилди. 
Аммо бундан ҳамон бехабарман, дейдиган 
юртдошларимиз бор. Метронинг Буюк ипак 
йўли бекати орқали ишга қатнайман. Ҳар 
куни пиёдалар йўлагининг серқатнов жойи-
да ииБ ходимлари жамоат тартибини сақлаб 
туради. Кунда-кунора улар айнан белгилан-
маган жойда тамаки чекканларни жарима-
га тортаётганига гувоҳ бўламан. Қизиғи, 
уларнинг аксарияти узоқдан ходимларни 
кўрса-да, қонун бузаётган ҳайдовчилардай 
ҳушёрликни оширмайди, тамакини бемалол 
тутатиб келаверади. Чунки улар жаримага 
тортилиши мумкин эканини билмайди.  

Бир сафар ишдан қайтишда йўл чети-
даги сотувчи қаршисидан ўтаётгандим. 
Биздан уч қадам нарида жамоат тартибини 

сақлашга масъул ходимлар ўрта ёшларда-
ги кишини тўхтатди. Хатосини айтганди, у 
киши ажабланди. Дастлаб қонун посбонла-
рини ёлғончиликда айблади, бўлмади. Сўнг 
инсоф-диёнат ҳақида ваъз ўқиб, қонундан 
бехабарлигини, аввал огоҳлантириш керак-
лигини айтди. Тасаввур қилинг, у қонундан 
бехабар экани учун жазоланмади. Кейинги 
сафар бошқа ходимга дуч келганида яна шу 
важ билан жазодан қутилиб қолмаслигига 
ким кафолат беради? 

Агар жамиятда шундай тенденция авж 
олса, ким ўрнатилган тартиблардан хабар-
дор эканини аниқлаш абсурд ҳодисага айла-
нади. Энди фақат тамаки чекиш эмас, ундан 
ҳам хатарлироқ қонун бузилишлар кўпаяди. 
Бинобарин, жамиятда ҳуқуқий саводхонлик 
даражаси юқори бўлиши керак. Агар инсон-
лар ўз ҳуқуқ ва бурчларини яхши билса, унга 
амал қилиш кўникмаси шаклланса, жамият-
даги иллатлар кескин камаяди, мамлакат 
тараққий этади. Хўш, мазкур ҳолатни соҳа 
мутахассислари қандай изоҳлайди? 

— Жорий йил учун қабул қилинган давлат 
дастурида қонун устуворлигини таъминлаш, 
халқ хизматидаги давлат бошқарувини таш-
кил этиш вазифалари яна бир бор белгилаб 
берилган. Бунга фақат ҳуқуқий саводхонлик 

орқали эришиш мумкин, — дейди юридик 
фанлар номзоди, доцент Ҳайдарали Юну-
сов. — Негаки инсон ҳуқуқлари ҳар қандай 
тартиботнинг марказий нуқтаси ҳисобла-
нади. Қолаверса, инсон ҳуқуқларини фақат 
бир кишининг тақдирига дахлдор масала 
сифатида тушунмаслик керак. Унинг зами-
рида бутун жамиятга хос ижтимоий воқелик 
ётади. Биргина инсоннинг мурожаат қилиш 
ҳуқуқини олиб қарасак, у асосида давлат 
идоралари ва фуқаролик жамияти тузилма-
ларининг эътибори муайян бир ижтимоий 
аҳамиятга молик масалага қаратилади. Ёки 
шу йўсинда инсон ҳуқуқларининг ҳимояси 
талаб қилинади.

Шу билан бирга, у давлат ва шахс ўрта-
сидаги муносабатларни мустаҳкамлайди. 
Шахснинг ижтимоий фаоллиги жамият 
ва давлат органларига ҳам жиддий таъсир 
ўтказади. Жараён узлуксизлигини таъмин-
лайди. Кейинги йилларда давлат идорала-
рига мурожаатлар кескин ошди. Бу яхши. 
Чунки шу орқали жамиятда ташаббускор-
лик руҳи тарбияланади. инсон ҳуқуқлари 
соҳасида давлат ва фуқаролик жамияти 
инс титутларининг фаоллиги ортади. Зару-
рий ислоҳотларни амалга оширишга ун-
дайди. Шу тариқа кўп қиррали ва таркибли 
ислоҳотлар натижаси ўлароқ, муайян ижти-
моий тараққиётга эришилади. Буларнинг 
замирида эса бизнинг ўз ҳуқуқ ва бурчла-
римизни билишимиз ётибди. 

Дарҳақиқат, ҳуқуқий тафаккур, қонун-
ларга бўйсуниш жамият тараққиётининг 
муҳим омили. Бу кишилик жамиятининг 
дастлабки босқичларидаёқ ўз исботини топ-
ган ҳақиқат. Жамоа бўлиб яшаш учун маъ-
лум қоидаларга амал қилиш талаб этиларди. 
Шу тариқа қонун чиқарувчи орган, жамоа 
сардорлари, оқсоқоллар кенгаши пайдо 
бўлди. Улар ўрнатган қонунга амал қилма-
ганлик учун қатъий жазо тайинланди. Яъни 
қонунларга табиий эҳтиёж туғилгани учун 
инсонлар унга риоя қилиш кўникмасини ўз-
лаштирди.

Тарғибот олиб 
борилмоқда, аммо...

Жамиятимизда ҳуқуқий билимларни 
эгаллашга бўлган қизиқиш талаб даража-
сида эмас. Қизиқ зиддият — ҳаммамиз фа-
ровон яшашни, бахтли умр кечиришни 
истаймиз, лекин унинг ўқилдизи бўл-
ган ҳуқуқий саводхонликка унчалик 
эътибор бермаймиз. 

Ёдингизда бўлса, ижтимоий 
тармоқларда журналистнинг ре-
ферендум ҳақидаги саволига 
ёши ўттиздан ошган кишининг: 
“Нима у, ёмон нарса эмасми?!” 
деган жавоби оммалашиб 
кетган эди. Ўша одамнинг 
ҳолати бир қарашда кулгили 

 кўринса-да, ниҳоятда аянчли. Тўғри, жа-
миятимизда бу каби шахслар кам. Аммо ўз 
ҳуқуқ ва бурчларини етарлича биладиганлар 
сафини кенгайтириш зарурати долзарбли-
гини йўқотмаган. Чунки тафаккуримизда 
давлат буюрувчи, бажартирувчи ва фойда 
кўрадиган ягона тузилма, деган хато қараш 
шаклланиб қолган.

Ҳозир уни келтириб чиқарган омиллар, 
демак, узоқ ўтмишни муҳокама қилмоқчи 
эмасмиз. Чунки давлат дастурида кўрсатил-
ган қонун устуворлигини таъминлаш, халқ 
хизматидаги давлат бошқарувини ташкил 
этиш учун жамиятда ҳуқуқий онгни қандай 
қилиб ривожлантириш мумкин, деган савол-
га жавоб топиш лозим. 

Аввало, юртимизда ҳуқуқий тарғибот бо-
расидаги кўрсаткичлар ёмон эмаслигини ай-
тиш керак. Масалан, 2023 йилда аҳолининг 
ҳуқуқий онги ва маданиятини юксалтириш 
мақсадида адлия органлари томонидан жой-
ларда 375 мингдан ортиқ тарғибот тадбирла-
ри ўтказилган.

Бундан ташқари, ўрганишлар натижасида 
аҳолининг катта қисми ҳуқуқий билимлар-
ни ижтимоий тармоқлардан олаётгани сабаб 
мазкур йўналишга кўпроқ урғу берилмоқда. 
Расмий сайтлар, ижтимоий тармоқлардаги 

саҳифалар орқали қонунчиликдаги янгилик-
лар, саволларга жавоблар мунтазам бериб 
борилади. Яъни халқаро стандартдаги тарғи-
бот усулларидан фойдаланилмоқда.

Эътиборли жиҳати, бунинг самараси ҳам 
кўринмоқда. Масалан, 2023 йил якуни бўйи-
ча юртимиздаги қарийб 9,5 минг маҳалладан 
3 мингга яқинида, аниқроқ айтганда, 31,5 
фоизида жиноят содир этилмаган. Афсуски, 

ижтимоий ҳуқуқий онг ўлчовларидан  
бири бу — инсонларнинг бир-бирига бўл-
ган чекловлари ва зўравонликнинг олдини 
олиш. Айниқса, бизнинг жамиятда “са-
мосуд” ҳолатлари ҳуқуқнинг онгга теска-
ри ишлайдиган кўринишидир. ижтимоий 
тармоқларда маълум шахсларни оммавий 
сазойи қилиш билан боғлиқ ҳолатлар ҳам 
учраб турибди. Булар истиқболда эркин 
жамият қуришга тўсиқ бўлади. Одамлар-
нинг адолатли ва хавфсиз шароитда яшашга 

ишончини сўндиради. Шунинг учун бу 
борадаги тарғибот ва ташвиқотни ку-

чайтириб, бундай ҳолатларга қарши 
қатъий курашиш керак.

Жамиятда сўз эркинлиги ва 
демократлаштириш тобора ри-
вожланиб борар экан, фикр-
лар турли-туман, ғоялар ҳар 
хил, яъни плюрализм прин-
циплари табиий равишда 
чуқурроқ сингиб боради. 
Шу боис, янги қабул қи-
линаётган ҳужжатлару 
ислоҳотларга ҳам очиқ 
фикрлар билдирилмоқда. 
Соғлом жамиятда ўзгариш-
ларни ҳамма ҳам бир хил 
қабул қилмаслиги табиий. 

Буни тўғри тушунишни ҳам 
ўрганишимиз керак. Яъни бун-

дай шароитда абсолютизмни 
таъминлаб бўлмайди.

Конституциямизда ҳеч қайси 
мафкура давлат мафкураси сифатида 

ўрнатилиши мумкин эмас, деб бежиз 
ёзилмаган. Ана шу жараёнда одамларни 

бирлаштирувчи ягона восита, механизм бу —  
қонун устуворлиги. Яъни миллий ғоя си-
фатида биз, ҳуқуқшунослар аҳолини қонун 
устуворлиги ғояси атрофида бирлаштириш 
мақсадга мувофиқ бўлади деб ҳисоблаймиз. 
Чунки қонун одамларнинг ахлоқий, сиёсий 
қарашларидан қатъи назар, ягона талаблар-
ни белгилайди. Барча учун мажбурий меъёр-
ларни ўрнатади.

Қонун устуворлиги эса шундай меъёрки, 
фикрлар хилма-хил бўлса ҳам муносабат, 
ёндашув бир хил бўлади. Шу билан бирга, 
қонун устуворлиги турли фикрларни ҳам 
ҳурмат қилади. Муаммо бир ёқламалик би-
лан эмас, ҳуқуқий воситалар орқали ҳал 
этилади. 

“Ўзбекчилик”  
ўзбилармонликка 

йўл очмасин
Қонун бошқаларнинг ҳуқуқини қан-

дай ҳурмат қилишни ўргатиш билан бирга 
ҳаққимизни талаб этишга ҳам замин яратади. 
ишонасизми, шуни билса ҳам ҳақ-ҳуқуқини 
қонуний йўл билан талаб этолмайдиган юрт-
дошларимиз бор. Шундай вазиятларда “ўз-
бекчилик” деган ниқоб ортига яширинамиз. 
Ана шу хато тушунча сабаб қонуний чора-
ларни четлаб ўтишга уринамиз.

Масалан, қоидабузарлигимиз туфайли 
тартиб посбонлари тўхтатса, ўзбекмисиз, 
деймиз. Кимдир ҳақимизни еб кетса, ўзи-
га инсоф берсин, шуни деб юзим шувут 
бўлмасин, дея қўл силтаймиз. Яқинда қи-
зиқ ҳолатга дуч келдим. Қўшним ҳамкасби 

учун  кредит олади. Қарз олувчи кредитни 
ўз вақтида тўламайди. Оддий қоровул бўлиб 
ишлайдиган қўшнимнинг маоши ҳам ўзига 
яраша. У бор пулини шу кредитни тўлашга 
сарфлайди. икки йил давомида маошининг 
ярми бировнинг қарзи учун сарф этилади. 
Ҳамкасби эса орадан шунча вақт ўтса ҳам 
пулни қайтариш ҳақида ўйламайди. Қўшним 
танг вазиятда қолгач, яқинларининг қис-
тови билан судга ариза беради. Дастлабки 
ўрганишдаёқ айбдорлик аниқ бўлгач, низо 
томонлар келишуви асосида ёпиладиган 
бўлади. Аммо бир муддат ўтиши билан қарз 
олувчи дийдиёни бошлайди: “Ҳозир моддий 
аҳволим яхши эмас, аризани қайтариб олинг, 
пулни, албатта, тўлайман, фақат озгина ку-
тинг”.

Ўзини чоҳга ташлаб бўлса-да, бошқага 
ёмонлик истамайдиган оқкўнгил қўшним 
бу шартга рози бўлишига бир баҳя қолади. 
Қўшниларнинг маслаҳати, қонун посбон-
лари тўғри йўл кўрсатгани боис, аризани 
қайтариб олмади. Бу каби ҳодисаларга дуч 
келганимда доим битта савол қийнайди: нега 
шундаймиз?! 

ижтимоий тармоқларда, ўзаро суҳбатлар 
чоғида масъулларнинг бепарволиги, вази-
фасини бажармаслигидан нолиймиз. Аммо 
вақти келганида ҳуқуқимизни талаб қилиш-
ни билмаймиз. Бундай вазиятда қўшним 
каби йўл тутишни маъқул кўрамиз. гоҳида 

ҳаққимизни талаб этишда ҳам ошириб юбо-
рамиз, фақат ўзимизнинг ҳақиқатимизни ил-
гари сурамиз. Бу ҳам, аслида, ҳуқуқий билим 
етишмаслигидан далолат. Бундай вазиятлар-
га барҳам бериш учун нима қилиш керак? 

— Аввало, инсон ҳуқуқлари соҳасида-
ги таълимни янада кучайтириш зарур, — 
дей ди Ҳ.Юнусов. — Маълумки, бу борада 
мамлакатимизда ва жаҳон миқёсида бир 
қатор нуфузли ҳужжатлар қабул қилинган. 
Масалан, Ўзбекистон Республикасида ин-
сон ҳуқуқлари соҳасидаги миллий таълим 
дастури, БМТнинг инсон ҳуқуқлари бўйи-
ча Жаҳон таълим дастури шулар жумласи-
дандир. Уларда инсон ҳуқуқлари соҳасида 
узлуксиз таълим орқали ҳуқуқий саводхон-
ликни юксалтириш кўзда тутилган. Пиро-
вард мақсад ҳар кимнинг ўз ҳуқуқларини 
билиши ва улардан фойдалана олишига 
эришишдир.

¥У£У£ИЙ ТАФАККУР 
¥ОДИСАСИ

Ёхуд тараққиётнинг ўқилдизига нега бефарқмиз?

жиноятлар кўпайгани боис, “қизил” тоифага 
киритилган маҳаллалар ҳам бор.

Ҳа, ҳуқуқий билимларни бойитиш учун 
тарғибот олиб борилишига қарамай, жино-
ятчилик кескин камайиб кетгани йўқ. Қола-
верса, ҳамон ўз мажбуриятини билмайдиган, 
ҳуқуқларини талаб қила олмайдиган одам-
лар бор. Улар ҳам шу жамиятда, сизу биз-
нинг орамизда юрибди. Демак, ҳар бир жа-
миятнинг ўзига хос хусусиятларидан келиб 
чиқиб, ҳуқуқий тарғиботда маълум янгилик-
лар қилиш талаб этилади. Хўш, бу борада 
соҳа мутахассислари нима дейди? 

Фикрлар турфа, мақсад 
битта бўлиши керак

— Фуқароларни қонунга итоаткорлик 
руҳида тарбиялаш учун таълим сифатини 
кучайтириш, таълимни реал ҳаётга боғлаш 
зарур. Яъни бола ўрганаётган маълумоти 
амалда борлиги, ўзи шу муносабатлар ишти-
рокчиси эканининг гувоҳи бўлсин, — дейди 
Адлия вазирлиги бўлим бошлиғи Дилмурод 
Ражабоев. — Миллионлаб фуқароларга ўз 
ҳуқуқларини талаб қилишни ўргатиш билан 
бирга давлат хизматчилари, мансабдорлар-
нинг ҳам ҳуқуқий тафаккурини ислоҳ қилиш 
зарур. Бу орқали энг қуйи бўғинларгача қо-
нунийликни таъминлашда яхши натижалар-
га эришамиз, тизимда муаммолар камроқ 
бўлади, иш самарадорлиги ўсади. Бугунги 
кунда аҳоли ҳаётида қандай ҳуқуқий муно-
сабатларда муаммолар бўлаётганини таҳлил 
қилиб бориш, шунга монанд аниқ ва манзил-
ли ишлаш лозим. 

Яъни кишилар, биринчи навбатда, инсон 
ҳуқуқларига оид билимга эга бўлиши керак. 
Бироқ шу билан чекланиб қолмасдан, мазкур 
билимлардан фойдалана олиш малакасини 
ҳам эгаллаши лозим. Жамиятимизда маса-
ланинг айни мана шу жиҳатида “депсиниш” 
бор. Оддий одамлар қонунлардан хабардор 
бўлган ҳолатларда ҳам ўз ҳуқуқларини ҳимоя 
қилиш ёки уларни тиклаш мавриди келганда 
суд ва ҳуқуқни муҳофаза қилувчи органлар-
га мурожаат этишда сусткашликка йўл қўя-
ди. Демак, фуқаролар онги ва хулқ-атворида 
ҳуқуқлардан фойдаланишнинг амалий кў-
никмасини ривожлантириш зарур.

Бу борада, балки, амалий тренинг курсла-
рини ташкил этиш керакдир. Энг муҳими, 
инсон ҳуқуқларини ҳимоя қилиш соҳасидаги 
илғор амалий тажрибаларни оммалаштириш 
лозим. Кимнинг ҳуқуқлари муваффақиятли 
ҳимоя қилингани ёки уларнинг тиклангани 
кенг жамоатчиликка бонг уриб етказилиши 
керак. Шундай амалий натижалар фуқаро-
ларда ишонч руҳини мустаҳкамлайди. Улар-
ни бефарқлик ёки ҳафсаласизлик кайфияти-
дан халос қилади, кейинги қадамлар сари 
илҳомлантиради.  

Йўлдаги сунъий тўсиқлар ва 
қонунчилик 

“Ўзбекистон — 2030” стратегиясида қо-
нун устуворлигини таъминлаш борасида бир 
қанча вазифалар белгилаб берилган. Улар 
орасида қонун ижодкорлигида халқнинг 
иштирокини кучайтиришдан тортиб, судлар 
мустақиллиги, адвокатура соҳасидаги ўзга-
ришларгача қамраб олинган. Чунки мамла-
кат тараққий этиши учун қонунлар барчага 
баробар керак.

Қонунларга таянган жамият табиий ра-
вишда пайдо бўлган, дедик. Шу боис, қонун 
устуворлиги доим табиат қонунларига амал 
қилиб ишлайди. Яъни ҳуқуқ ва бурчларимиз 
худди дарахтга ўхшайди. Дарахтлар ҳавони 
тозалаб бергани сингари қонунлар жамиятни 
иллатлардан тозалайди. Ниҳол униши учун 
тепадан нур, илдиздан сув ичиши керак.

Қонунлар ҳам худди шундай. Қонун 
устуворлигига давлат миқёсида имконият 
берилади. Уларга эҳтиёж эса дастлаб жами-
ятнинг энг қуйи бўғинида шаклланади. Агар 
жамиятда, оддий одамлар орасида қонун-
ларни ҳурмат қилиш ҳисси туғилмас экан, 
масъуллардан масъулиятли бўлишни талаб 
этиш мушкул. Негаки бундай жамиятда ин-
сонлар ўртасида соғлом муносабат кам бўла-
ди. Ўзаро ҳурмат камаяди. Қуйи бўғиндаги 
мазкур олтин ҳалқа бузилса, худди мен меҳ-
монга борган маҳалладаги каби боши берк 
кўчаларни ҳам сунъий тўсиқ билан тартибга 
солишга мажбур бўламиз.

Қизиқ, бир ҳовуч одам яшайдиган, бего-
налар деярли келмайдиган кўчадаги ҳар бир 
уй рўпарасида сунъий тўсиқ бор. Бу худ-
ди ҳар бир шахс ўзи учун мустақил қонун 
яратиб олишига ўхшайди. Уйининг ёнидан 
бошқалар секин ўтишини истаган киши ўз-
галарнинг дарвозаси олдида тезликни ка-
майтирмайди. Бундай вазиятда фақат қонун 
устуворлиги қўл келади.

Ҳа, инсонийлик нисбатан камайган, 
ахлоқий қоидаларга амал қилиш сусайган 
вақтда қонунга итоаткорлик кўникмаси 
орқали жамиятни барқарор ушлаб туриш 
мумкин. Шундай экан, ҳар биримиз ҳуқуқий 
саводхонликни пухта ўзлаштиришимиз, 
қанчалик малол келмасин, бир марталик 
фойдамиз учун уларни айланиб ўтмасликни 
ўрганишимиз шарт. Шундагина ўзимиз ис-
таган тараққий этган жамиятни қуришимиз 
мумкин. Зеро, дарахт илдиздан қувват олиб, 
осмонга қараб бўй чўзади. 



Ғиёсжон РАҲиМОВ,
Ирригация ва сув муаммолари илмий-тадқиқот институти бош 
илмий ходими, қишлоқ хўжалиги фанлари доктори, профессор, 
Қорақалпоғистонда хизмат кўрсатган фан арбоби

Янгича ёндашувлар

2024 йил 26 апрель, 80-сон

Япониянинг фужимин технологияси асосида ишлаб чиқарилган суюқ биоўғитни мамлакатимиз 
шароитида турли тупроқ ва экин турларида ҳамда иссиқхоналарда синовдан ўтказиш, қўллаш 

меъёрини ишлаб чиқиш бўйича мақсадли лойиҳани амалга ошириш, бу жараёнда ЎзФА, илмий-
тадқиқот институтлари, маҳаллий ҳокимликлар ва ташкилотлар ҳамда тегишли ташкилот ва 

вазирликлар иштирокини таъминлаш вазифалари белгиланган.

Бошланиши 1-бетда

Вазирлар Маҳкамасининг жорий йил 
20 февралдаги “Қишлоқ хўжалиги ерлари 
унумдорлигини ошириш бўйича қўшим-
ча чора-тадбирлар тўғрисида”ги қарори 
дои расида, биринчи навбатда, гумуси кам 
ер майдонларини аниқлаш, мониторинг 
қилиш, тупроқ унумдорлиги пасайиши-
нинг олдини олиш чора-тадбирларини 
ишлаб чиқиш вазифалари белгиланган. 
Агроклас терлар, йирик чорвачилик хў-
жаликлари, пахта ва ғалла етиштирувчи 
фермер хўжаликларида қорамол гўнги, 
келиб чиқиши ўсимликларга оид органик 
чиқиндилар ва фосфорит асосида гумусга 
бой органик ўғитлар тайёрлаш ва қўллаш, 
алоҳида ҳудудларда биогумус тайёрлаш 
майдончалари ташкил қилиш топшириғи 
берилган. Тайёрланган органик ўғитларни 
сифатли кимёвий таҳлил қилиш, шўрлан-
ган тупроқ шароитида гуминли органик 
минерал ўғитларни қўллаш агротехноло-
гияларини ишлаб чиқиш бўйича иннова-
цион лойиҳани амалга ошириш каби бир 
қанча муҳим вазифалар кўзда тутилган.

Шунингдек, Япониянинг фужимин 
технологияси асосида ишлаб чиқарилган 
суюқ биоўғитни мамлакатимиз шароитида 
турли тупроқ ва экин турларида ҳамда ис-
сиқхоналарда синовдан ўтказиш, қўллаш 
меъёрини ишлаб чиқиш бўйича мақсадли 
лойиҳани амалга ошириш, бу жараёнда 
ЎзФА, илмий-тадқиқот институтлари, 
маҳаллий ҳокимликлар ва ташкилотлар 
ҳамда тегишли ташкилот ва вазирликлар 
иштирокини таъминлаш вазифалари бел-
гиланган.

Бу қандай 
технология?

Фужимин Япониянинг маҳаллий ўрмон 
ресурсларидан тайёрланган юқори кон-
центрацияли саналади. У табиатда жуда 
оз миқдорда ишлаб чиқариладиган мод-
да. Одатда жонивор ва ўсимликларнинг 
микроорганизмлар таъсирида чиришидан 
ҳосил бўлувчи гумус таркибида учрайди. 
Таркибида фульвокислота мавжуд аксарият 
материаллар хориждаги тоғ-кон ресурсла-
ридан қазиб олинади. Бу эса атроф-муҳитга 
зарар етказиш ва ресурсларни исроф қилиш 
эҳтимоли боис, жиддий муаммо ҳисоблана-
ди. Япониянинг табиатни муҳофаза қилиш 
жамияти хорижнинг қазилма ресурсла-
рига таяниш ўрнига дарахтлар пайрахаси 
ва мамлакатда ишлаб чиқарилган орга-
ник кислоталардан фойдаланиб, оммавий 
тарзда фульвокислота ишлаб чиқариш тех-
нологиясини яратган ва уни дунё миқёсида 
самарали жорий қилмоқда.

Фульвокислота ҳужайра мембранала-
рининг ўтказувчанлигини оширади. Бу 
эса ўсимликнинг тупроқдаги озуқа мод-
даларини кўпроқ олиш имконини беради. 
Антиоксидант хусусиятларга эга бўлиб, 
токсинларни зарарсизлантиради. гумин 
кислотаси тупроқда яхши иш беради. Туп-
роқ озуқа моддаларининг ўсимлик билан 
боғланишини кучайтиради. Уларнинг 
ўсимлик ҳужайрасига ўтказилишини осон-
лаштиради. Аэрацияни оширади. Сув ни 
ушлаб туради. Микроблар фаоллигини 
оширади ва кимёвий ўғитлар  таъсирида 

¯ИШЛО¯ ХªЖАЛИГИДА ЯПОНИЯНИНГ
ФУЖИМИН ТЕХНОЛОГИЯСИ

 — Биз мамлакатингизга дастлаб 
1300 гектар майдонда ер деграда-
цияга қарши ва ер унумдорли-
гини ошириш учун Фужимин 
технологиясини олиб кел-
дик. Шунингдек, Бирлашган 
Миллатлар Ташкилоти би-
лан ҳамкорликда Қорақал-
поғистон Республикасида 
чўлланишга қарши янги ло-
йиҳани амалга оширяпмиз. 
Юртингиз умуман, қишлоқ 
хўжалигида янги лойиҳалар-
ни татбиқ этиш учун янги ҳам-
корлар топиш ва шу йўналишдаги 
ишларга ўз ҳиссамизни қўшмоқчимиз.

Ёшида КАЗУЯ, 
“Япония табиатни муҳофаза қилиш муҳандислари” 
жамияти атроф-муҳит ва яшил муҳит 
бизнес бўлими бошлиғи:

суғориш  тизимини ишлаб чиқиш дол-
зарб аҳа миятга эга. Айниқса, турли туп-
роқ шароити (бўз тақир, қумоқ, тошлоқ 
каби) ва намлик даражаси жуда паст 
ерларга экилаётган дарахт ва буталар 
қуриб қолиш муаммосига дуч келин-
моқда. Бунинг асосий сабаби кўкалам-
зорлаштиришда мақбул суғориш тизими 
ишлаб чиқилмаганидадир. Ўтган йили 
10 миллиондан ортиқ янги экилган кў-
чат қуриб, нобуд бўлгани фикримизни 
тасдиқлайди. Янги экилган дарахт ва 
буталар нави, биологияси, ўсувчанлиги, 
томир отиши, экишда сарфланадиган сув 
сарфи каби шарт-шароитларга боғлиқ 
ҳолда зудлик билан илмий асосланган 
суғориш муддати ва меъёрларини ишлаб 
чиқиш зарур.

Ҳозир мамлакатимиздаги экологик 
муам моларга аниқ тизимли ёндашувларни 
ҳисобга олган ҳолда фужимин технология-
си қўлланиши экологик тоза маҳсулотлар 
етиштириш билан бирга тупроқ унумдор-
лигини ошириш ва шўрланган ерларни 
камайтиришга хизмат қилади. Шу асосда 
келажак авлоднинг баркамол, соғлом 
ўсиб-ривожланишига, катта ёшдаги мил-
лионлаб одамларнинг истеъмол маҳсу-
лотида минерал ва витаминлар етарли 
даражада бўлиб, саломатлиги мустаҳкам-
ланишига ҳисса қўшиш мумкин.

Охирги икки йилда Тошкент давлат 
аграр университети ва Тупроқшунослик 
илмий-тадқиқот институти олимлари ушбу 
технологияни турли тупроқ ва экинлар, жум-
ладан, мевали дарахтларда қўллаган. Ҳар 
қандай турдаги ўғитни қўллашдан олдин 
тупроқ хусусиятини таҳлил қилиш, бу жа-
раёнда тупроқ намлиги 40-50 фоиздан кам 
бўлмаслиги ҳамда ўғит меъёри ва қўллаш 
муддати иқлим шароитига мослаштирил-
ганда самара бериши кузатилган. Фужимин 
технологиясини мамлакатимизда томчила-
тиб, ёмғирлатиб суғоришда тажрибадан ўт-
казиш тўғрисида таклифлар берилган.

Ҳозирги вақтда суғориладиган ерда 
деградацияга қарши курашиш, шўрла-
нишни камайтириш, тупроқ унумдорлиги 
ва пахта ҳосилдорлигини ошириш, эколо-
гик тоза саб завот ва полиз маҳсулотлари 
етиштириш ҳамда атроф-муҳитни кўка-
ламзорлаштириш, “Яшил макон” лойиҳа-
сидаги муҳим вазифа ва янги ташаббус-
ларни амалга ошириш куннинг долзарб 
масалаларидан бири бўлиб қолмоқда.

Экология ва атроф-муҳитни муҳофаза 
қилиш, айниқса, дарахт экишга қаратил-
ган умуммиллий лойиҳани амалга оши-
риш масаласи давлат сиёсати даражасига 
кўтарилиши бежиз эмас. Юқоридаги ма-
салаларни ҳал этишда илм-фан ва амалиёт 
уйғунлиги катта аҳамиятга эга. Айниқса, 
илғор инновацион технологияларни жо-
рий қилиб, самарадорликни ошириш соҳа-
нинг замонавий асосда ривожланишини 
таъминлайди. Шунинг учун ҳам янги усул 
ва ёндашувлар, илм-фан асосий омил бў-
либ хизмат қилади.

ўсимликларда учрайдиган стрессни ка-
майтиради. Темир ва магний иони каби 
фотосинтез учун зарур минералларни 
капсулага бириктириш орқали фульвокис-
лота ўсимликларда минералларни самара-
ли ўзлаштиришга имкон беради.

Тупроқда озиқ моддалар кутилгандан 
камроқ бўлганда фужиминни минерал 
ўғит билан бирга сепиш ҳам экинлар, ҳам 
мевали дарахтлар учун самарали бўлади. 
Ёғингарчилик вақтида сепиш тавсия қи-
линмайди. Чунки ёмғир вақтида қўлла-
ганда ёмғир суви билан ювилиб кетиши 
мумкин. Фужимин тупроққа сепилади. 
Шу билан бирга, уни вегетация давомида 

 йирик-йирик ривожланиб, фотосинтез 
 жараёни ўтишига ижобий таъсир қилади. 
Шу тариқа илмий асосланган таҳлиллар 
бўйича ҳосилдорликнинг ошишини кафо-
латлайди. Фақат ушбу ўғитни ҳудуднинг 
тупроқ-иқлим шароитига мос ҳолда, тав-
сиялар асосида белгиланган меъёр ҳамда 
ўз вақтида тўғри қўллаш лозим.

Шўрланган, унумдорлиги паст (гумус 
миқдори кам), сизот сув яқин жойлашган 
тупроқда осмотик босим ортиб, ердаги 
намлик ҳамда кўчатлар томири орқали озиқ 
моддаларни олиш ҳажми пасаяди. Натижада 
намлик ва сувни етарли даражада ололмас-
лиги туфайли янги экилган ёш кўчатларнинг 
физиологик ва биологик жараёни бузилиб, 
қуриб қолишига сабаб бўлади.

Фужимин технологияси қўлланган-
да дарахт ва буталар тупроқдаги яхши 
сақланган намлик ва сувдан оптимал 
фойдаланиб, тезроқ илдиз отади. Қуриб 
қолмай, жадал ўсиб ривожланади. Бу тех-
нология мамлакатимизнинг шўрланган, 
таркиби бузилган тошлоқ, қумоқ тупроқ 
шароитида ҳамда турли экинларда қўлла-
ниб, синовдан ўтказилган.

Ҳозир глобал иқлим шароитига мос 
дарахт ва буталарни экиб ўстиришда 
энг керакли агротехнологиялардан бири 

Япониянинг фужимин технологияси 
асосида ишлаб чиқилган органик суюқ 
препаратлар Жиззах вилояти Арнасой ту-
мани, Қашқадарё вилояти Қарши тумани-
даги турли тупроқлар шароитида қишлоқ 
хўжалиги экинлари вегетациясининг тур-
ли босқичида қўлланган. Мазкур техно-
логия очиқ далада синовдан ўтказилганда 
етиштирилган сабзавот ва полиз экинлари 
таркибидаги зарарли нитрат миқдори рух-
сат этилган максимал нормадан пастлиги 
аниқланган. Шунингдек, улар жуда фой-
дали А, Е, К, С, В витаминларига бойлиги 
ҳамда темир, калий, магний, фосфор эле-
ментларига тўйиниши кузатилган. Мазкур 
технологиянинг қўлланиши экологик тоза 
маҳсулотлар етиштириш билан бирга, ав-
вало, тупроқ унумдорлиги ортиши, шўр-
ланган ернинг камайишига хизмат қилади.

Тупроқда сув ва 
намликнинг сақланиши
Ҳозир пахта майдонларида тупроқ 

унумдорлиги ва таркибини яхшилаш, 
шу асосда намликни белгиланган меъ-
ёрда ушлаб турган ҳолда исрофгарчи-
ликка йўл қўймаслик ғоят муҳим. Ушбу 
чора-тадбирларни қўллаш натижасида 

 тупроқдаги намлик даражаси ке-
йинги суғоришгача етарли миқ-
дорда бўлиши таъминланади. 
Ўсимлик ларнинг тупроқдаги 
озуқа моддалари минераллар-
ни оптимал даражада олиши-
га имкон яратади, сизот сув 
кўтарилиб, шўрланган ернинг 
шўрланиш даражаси камаяди. 
Тупроқ буферизацияси яхши-
ланиб, агрегацияси тезлашади. 
Натижада илдиз тизими ривож-
ланади.

Фужимин технологиясини тур-
ли тупроқ ва экинлар шароитида 
қўллаш айнан юқоридаги физиологик 
ва биологик ҳолатларни ҳисобга олган 
ҳолда тавсия қилинган. Бу препарат қўл-
ланганда таркибидаги фульвокислота ва 
гуминокислота тупроқ ҳамда ўсимлик-
нинг ҳужайра мембраналарини оширишда 
фаол иштирок этиб, илдиз тизимидаги ка-
пилляр найчалар фаоллигини оширади. 
Уларнинг тупроқда самарали иш бериши-
ни таъминлайди. Шу асосда тупроқдаги 
сув ва намликни ушлаб туришга сабаб 
бўлади. Қолаверса, фульвокислоталар 
тупроқда мураккаб, тезкор боғламалар 
ҳосил қилиб, ўғит ва минералларнинг 
нисбатан самарали сўрилишига ёрдам 
беради. Ушбу органик биоўғит қўллан-
ган ерда ўсимлик барглари, япроқлари 

ҳамда ўсимлик ва мевали дарахтлар чанг-
ланиши яқинлашганда сепиш, пуркаш са-
мара беради.

Фужимин суюқ биоўғитини қўллаш уч 
вариантдан иборат. Биринчиси, фужимин 
гектарига литр ҳисобида бир марта пуркала-
ди. иккинчиси, гектарига 1,5 литр нисбатида 
икки марта пуркалади. Учинчиси, гектарига 
2-2,5 литр ҳисобида икки марта пуркалади.

Фужимин технологияси қўлланган ва-
риантларда тупроқдаги гумус миқдори по-
мидорда 0,988-1,002, булғор қалампирида 
1,032-1,011, тарвузда 0,953-0,905, ғўзада 
1,029-1,023, маккажўхорида 1,073-1,091 фо-
изни ташкил қилган. Ушбу технология қўл-
ланмаган (назоратда) вариантларда эса ўрта-
ча 0,901-0,918 фоиз кўрсаткичи аниқланган. 
Шунингдек, тупроқдаги умумий ҳамда ҳа-
ракатчан азот шакллари ҳам фужимин қўл-
ланмаган вариантлардагидан ўртача 30-40 
фоизгача кўп бўлиши кузатилган.

Экологик тоза маҳсулот 
кафолати

Ҳозир витамин ва минераллар етарли 
даражада истеъмол қилинмаслиги нати-
жасида ҳомиладор аёллар ҳомиласи ва 
болаларда рационал ўсиш, ақлий ривож-
ланишда ортда қолиш ҳолатлари, катта-
ларда эса қандли диабет, юрак-қон томир, 
эндокрин, хавфли ўсма каби эрта ўлимга 
олиб борувчи касалликлар ривожлани-
ши аниқланган. Аёллар ҳомиладорлиги 
вақтида бола тўғри ривожланиши, иммун 
тизими ва мия фаолияти шаклланиши 
учун кальций йод (150-250 мкг), Д вита-
мини (10 мкг), фолий кислотаси (400 мкг), 
темир (30 мкг) ва тўқималарга бой бошқа 
маҳсулотларга талаб юқори бўлади.

UNICEF маълумотларига кўра, 2 мил-
лиардга яқин одам маҳсулотлар таркибида 
витамин, минераллар етишмаслиги са-
бабли юқори ақлий ҳамда психологик са-
лоҳиятга эга бўлмайди. Охирги 10 йилда 
дунёнинг кўплаб агроландшафтлари тур-
ли кимёвий моддалар билан ифлослангани 
ҳолатни мураккаблаштиради. Сабаби, бу 
моддалар атроф-муҳит, тупроқ орқали сув 
ва ўсимликка ўтади. Биргина мисол: тар-
кибида 5-7 фоизгача нитрат бўлган сабза-
вот истеъмол қилинганда инсон ҳужайра 
ва органларининг кислород билан таъмин-
ланиш даражаси пасайиб кетади. Натижа-
да ҳаво етишмаслиги туфайли ҳансираш, 
қон босими тушиши, жигар фаолияти бу-
зилиши, жисмоний ва ақлий фаоллик су-
сайиши каби ҳолатлар кузатилади. Очиқ 
далада етиштирилган сабзавот экинлари-
даги нитратнинг рухсат этилган, мумкин 
бўлган максимал даражаси ўртача ҳисобда 
картошкада 250, эртаки карамда 900, саб-
зида 400, помидорда 150, бодрингда 150, 
пиёзда 80, қовунда 90, тарвузда 60 мг/кг 
бўлиши тавсия қилинади.

Кўкаламзорлаштириш — 
“Яшил макон” 

тараққиёти
Она табиатнинг ўпкаси бўлган яшил ҳу-

дудларни кенгайтириш, кўкаламзорлашти-
риш долзарб масалалардан. Бу йил баҳор-
да “Яшил макон” лойиҳаси доирасида 125 

миллион туп кўчат экиш мўлжалланган.   
Бу жараёнда, биринчи навбатда, сизот 
сув ер сатҳига яқин майдонларнинг 
шўрланиш даражасини пасайтириш-
га хизмат қилувчи дарахтлар экиб 
ўстириш зарур. Улар илдизи ва 
барглари орқали шўрланган ер ости 
сизот сувини буғлантириш хусусия-
тига эга. Шунинг учун бундай да-
рахтларни ўстириш учун биодренаж 

усулини қўллаш лозим.
Жорий йилнинг 29 мартида “Яшил 

макон” лойиҳаси доирасидаги ишларни 
сифатли бажаришга бағишланган видео-

селекторда Қорақалпоғистон Республика-
си, Қашқадарё ва Наманган вилоятларидан 
бошқа аксарият вилоят ва туманларда да-
рахт экиладиган жойлар ҳалигача белгилан-
магани, суғориш ва кўчатга маблағ ажратил-
магани қайд этилди. Вазирлар Маҳкамасида 
бу масала танқидий кўриб чиқилиб, вило-
ятлардаги соҳага масъул мутасаддилар ва 
ташкилот раҳбарларига интизомий жазо 
қўллангани таъкидланди. Дарахт экишни 
оммалаштириш бўйича ташаббус ва тарғи-
бот етишмаётгани кўрсатиб ўтилди.

“Яшил макон” доирасида ҳудудлар-
да турли тупроқ-иқлим шароити ҳамда 
экилаётган кўчатларнинг ўзига хос ху-
сусиятлари (дарахт, бута навлари, био-
логияси, сувга талаби, суғориш мудда-
ти ва ҳоказо)га кўра, илмий асосланган 

Фужимин 
қўллашдан олдин

Фужимин
қўллашдан олдин

Фужимин 
қўллашдан олдин

ЛАйМ ПЛАНТАцИясИ

ШОЛИ МАйдОНИ

Фужимин 
қўллангандан кейин

қўллангандан кейин

Фужимин
қўллангандан кейин

ФУЖИМИН 
ТеХНОЛОгИясИ 
ҚЎЛЛАНгАНдА:

1. Ўғитлар ўсимлик 
томонидан тезроқ 
сўрилади.

2. Тупроқнинг PH 
буферацияси 
яхшиланади.

3. Тупроқнинг шўрланиш 
даражаси камаяди.

4. Фотосинтез учун оптимал 
шароит яратилади.

5. Қурғоқчиликка 
чидамлилигини 
оширади.

Фужимин
суюқ биоўғитини қўллаш 

уч вариантдан иборат. 
Биринчиси, фужимин 

гектарига литр ҳисобида бир 
марта пуркалади. иккинчиси, 
гектарига 1,5 литр нисбатида 

икки марта пуркалади. 
Учинчиси, гектарига 2-2,5 
литр ҳисобида икки марта 

пуркалади.

бўлган суғоришда турли муаммоларга 
дуч келинмоқда. Бунинг асосий сабаби 
кўкаламзорлаштиришда мақбул суғориш 
тизими ишлаб чиқилмаганидадир. Фужи-
мин технологиясини қўллаш асосида янги 
экилган дарахт ва буталар биологиясини 
ҳисобга олиб, уларнинг тез томир отиб, 
баравж ривожланиб кетишига эришиш 
ҳамда экишда намлантириш чуқурлиги, 
ҳар бир туп дарахтга сарфланадиган сув ва 
минерал ўғитлар миқдорининг ўз вақтида 
берилиши каби шарт-шароитларга боғлиқ 
суғориш муддатлари, меъёрларини ишлаб 
чиқиш мумкин.

ижтимоий тармоқлар ҳозир фақат кўнгилочар жой эмас, аллақачон миллионлаб сотувчи 
“рўзғор тебратаётган” улкан бозор ҳамдир. Уларнинг орасида тўғри ҳам, ўғри ҳам бисёр. 

Бори борини, йўғи орини сотиб кун кўряпти. Бироқ қобилдан муғомбирининг саноғи 
ортиқроқ. Яъни бу бозорда анъанавий бозорда юргандан кўра ҳушёрроқ бўлавериш керак.

ТОКАЙГАЧА 
“бизга бўлаверади”?

Жонибек АЛиЖОНОВ,
“Янги Ўзбекистон” мухбири  

Юксалиш палласи

Нима бўлди экан? Ҳаммамизда ҳар хил 
тахмин: сабабини билгимиз келарди. Охи-
ри бир амаллаб даврамизга чақириб олдик. 
Аниқ бўлишича, шўрлик курсдошимиз уй-
дагилари контрактга деб картасига юборган 
пулни фирибгарларга ўғирлатиб қўйибди. 
Қилган иши — телеграмдан келган “соврин-
ли ўйин”га қатнашиб, сўралган жойга теле-
фонига келган махфий кодни киритган. 10 
дақиқа ўтар-ўтмас картадаги пулдан бир 
тийин ҳам қолмабди. Йил охири эмасми, 
контракт пулини тўлаш муддати ҳам жуда 
кам қолганини билган курсдошимиз мени 
барибир ўқишдан четлаштиришса керак, деб 
ўйлаган.

Бу кундалик ҳаётимизда учраб турадиган 
воқеалардан биттаси, холос. Оммавий ахбо-
рот воситалари қанча кўп ёзмасин, фаоллар 
аҳолини огоҳлантириб, қанча бонг урмасин, 
аксариятимиз шундай фирибгарликлар қур-
бони бўлишда давом этяпмиз. Нега? Сизнинг 
ҳам ақлингизга дастлаб виртуал билимимиз 
саёз-да, соддамиз, деган жавоб келса керак. 
Бироқ ҳар доим ҳам шулар сабабми? Фириб-
гарлар кун сайин янгидан янги усуллар ўйлаб 
топмоқда. Уларнинг кўпчилиги эса одамлар-
нинг нафсини қитиқлашга асосланади.

Нафс қурсин-а...
Мен билган аксар одам “Фалон дўкон-

да фалон акция экан”, “Фалон бренд маҳ-
сулотини фалон фоиз чегирмада харид 
қилинг” қабилидаги фирибгарлик ҳавола-
ларига чув тушган. Нафс кимда йўқ? Ким 
ҳам кам сарфлаб, кўп олишни истамайди? 

Термизлик Машҳурбек ҳам катта йўл 
ёқасидан нариги томонга ўтиш учун ер ости 
йўлагини излаётган кўзи ожиз йўловчини 
кузата туриб, оддий ҳассани “ақлли” ҳасса-
га айлантиришга бел боғлайди, уни укаси ва 
синглиси кўмагида яратади. 

Турли даврларга оид бу ҳикояларни рад 
этувчилар ҳам оз эмас, лекин кўпчилик уларга 
ишонади. Ушбу кашфиётларни бирлаштириб 
турувчи бир жиҳат бор: қаердаки илм-фанга 
эътибор юксак, инсонлар тафаккурида ақл-за-
колик ва билим ортидан дунёқарашларда эв-
рилишлар юз бераётган бўлса, шу каби ярати-
лишлар юзага келаверади. 

Машҳурбек Қаршиев — Тошкент тиббиёт 
академияси Термиз филиали талабаси. Укаси 
Aбдумалик Термиз шаҳридаги ихтисослашти-
рилган мактаб ўқувчиси. Синглиси Муҳаррам 
ментал арифметикадан чуқур билимга эга. 

Ёш инноваторларнинг кашфиёти бир қа-
раганда, тасодифан юзага келди. Улар уччов-
лон йўл бўйлаб кетишар экан, кекса ёшли 
кўзи ожиз кишини етаклаб бораётган қизча-
га эътибор қилди. 

— Йўлнинг кесиб ўтиш қисмларида жой-
лашган светофорлар овозли бўлиши керак. 

 Донишманд халқимиз топиб айтган: “Бир 
балоси бўлмаса, шудгорда қуйруқ на қи-
лур?”. Фирибгарлар маблағингиздан олдин 
нафсингизнинг бошқарувини қўлга кири-
тади. Энг қийини ва муҳими ҳам шу-да!

Кўп бўлмади, бир танишим иккинчи 
марта “хакерлар”га пулини олдириб қўйга-
ни ҳақида гапириб қолди. “Оғзи куйган қа-
тиқни ҳам пуфлаб ичади”, биринчиси дарс 
бўлмадими десам, 10 фоизли кредит ҳақи-
да ёзилгани ақлини шошириб, кредит бера-
миз, деб алдашмаса керак, дея ўйлаганини 
айтди. Мен эса унга “Марказий банкнинг 
ҳам кредит ставкаси бундан баланд, ким 
сизга зарарига кредит берарди, ҳеч йўқса, 
шуни ўйлаб кўрмадингизми?” мазмунида 
танбеҳ берган бўлдим.

Ростдан ҳам бугун фирибгарлик тури 
урчигандан урчиди. Яна бир хабар: фириб-
гарлар сунъий интеллект имкониятидан 
фойдаланиб, одамларни яқинларининг ово-
зи билан алдаб, пулини ўмаришяпти экан. 
Яъни қандай? Улар даставвал бирор қарин-
дошингизга қўнғироқ қилиб, шунчаки ово-
зини ёзиб олади, сўнгра бу овозни сунъий 
интеллект ёрдамида қайта ишлаб, ўзи иста-
ган матнни худди шу овозда “гапиртиради”. 
Тасаввур қилинг, бирор яқинингиз қўнғи-
роқ қилиб, бахт сиз ҳодисага учраганини, 
унга шошилинч пул зарурлигини айтди. 
Сиз нима қиласиз? Қариндошингизга бисо-
тингиздаги борини юборасизми? Лекин бу 
ишлардан ўша қариндошингизнинг умуман 
хабари йўқ, балки бу пайтда у уйида ухлаб 
ётган бўлиши мумкин. Шу каби ҳолатларда 
оқни қорадан ажратиш учун қанчалик куч-
ли иммунитет керак?!

“Тўр”нинг тури кўпаймоқда
Ҳозирги кунга келиб, ижтимоий тар-

моқ орқали “Мен фалон мамлакатдаги 
фалон қариндошингизнинг адвокатиман, 
қариндошингиз фарзанд кўрмай дунёдан 
ўтди, у  ўлими олдидан бутун меросини 

Ўзбекис тондаги ягона қариндошига, яъни 
сизга  қолдиришни васият қилди” қабили-
даги фирибгарлик шаклларидан кўпчилик 
“иммунитет” билан ҳимояланган. Лекин 
бу иммунитет пайдо бўлгунча озмунча 
юртдошимиз чув тушдими?! Бунга йил-
лар талаб этилди. Хўш, кунора янги тури 
пайдо бўлаётган фирибгарликларнинг ҳар 
бирига иммунитет ҳосил қилиш учун бизга 
йиллар керак бўлса, йўқотишларнинг сал-
моғини ўйлаш ҳам қўрқинчли. Бизга уму-
мий иммунитет керак, лекин уни қандай 
шакллантириш мумкин?

— Умумий иммунитетни шакллантириш 
осон кечмайди. Сабаби, олдимизда сунъий 
интеллект орқали алдашнинг янгидан янги 
усуллари кутиб турибди, — дейди филология 
фанлари доктори, журналист Беруний Али-
мов. — Булардан ҳимояланишнинг биргина 
чораси медиасаводхонликни ривожланти-
риш, уни тарғиб қилишдир. Бошқа йўли йўқ. 
Медиасаводхонликни ким ривожлантиради? 
Шубҳасиз, журналистика. Журналистлар бу 
ҳақда кўп гапириши, одамларни огоҳликка 
чақириши ҳамда фактчекинг маданиятини 
янада кенг тарғиб қилиши керак. Ана шун-
дагина талафотларни сезиларли камайтириш 
мумкин, деб ўйлайман.

Қонунчилик нима дейди?
Виртуал фирибгарлик ижрочиларини 

аниқлашнинг кўп ҳолларда имкони йўқ. Са-
баби, фирибгарлар камдан кам вазиятда ўзи 
яшаётган мамлакат одамларига “ҳужум қи-
лади”. Пулларингиз ечилганидан хабар топ-
гунингизга қадар улар аллақачон бир неча 
мамлакатларда очилган ҳисобрақамлардан 
ўтиб, изсиз ғойиб бўлишга улгуради. Бироқ 
бу фирибгарлар аниқланса-чи? Масалан, улар 
мамлакатимизда туриб фуқароларни чув ту-
ширди, дейлик. Уларга қандай жазо кўрила-
ди? Қонунчилик бу ҳақда нима дейди?

Жиноят кодексида фирибгарлик ахборот 
тизимидан, жумладан, ахборот технология-
ларидан фойдаланиб содир этилган бўлса, 
базавий ҳисоблаш миқдорининг уч юз бара-
варидан тўрт юз бараваригача миқдорда 
жарима ёки икки йилдан уч йилгача ахлоқ 
тузатиш ишлари ёхуд муайян ҳуқуқдан 
маҳрум этилган ҳолда беш йилдан саккиз 
йилгача озодликдан маҳрум қилиш би-
лан жазоланиши белгиланган. Фикримизча, 
қонунчилик институтлари мазкур жавобгар-
лик юкини янада ошириш масаласини қайта 
кўриб чиқса, мақсадга мувофиқ бўларди.

Масалан, АҚШда фирибгарлик учун 20 
йилгача қамоқ жазоси бор. Маҳкум озодлик-
ка чиққандан кейин ҳам кўплаб имтиёзлар-
дан фойдалана олмайди. Хитойда ҳам жазо 
чоралари кучли.

Савол туғилади: жазони кучайтириш 
билан қандай натижага эришиш мумкин? 
Тасаввур қилинг, экинни тинмай ҳашаротга 
қарши дорилаяпмиз-у, ҳашарот келишини 
камайтиришга ҳаракат қилмаяпмиз? Унда 
доридан не наф — ҳафсала ҳам, қизиқиш 
ҳам сўнади, бефарқлик кучаяди.

Текширишни ўрганайлик
Юқорида фактчекинг маданиятини ри-

вожлантириш ҳақида гапирдик. Тўғриси, бу 
ҳақда кўп гапирилди. Унда натижа нега ку-
тилганидек эмас? Фактчекингни билмаслик 
туфайли кунда-кунора виртуал қурбонлик-
ларни эшитяпмиз. Яқинда бир киши ижти-
моий тармоқдаги қандайдир лойиҳага анча 
маблағини тикиб юборибди. Берибди-ю, 
шу заҳоти улар томонидан блокланибди. 
Нима бўлибди ўзи десангиз, ҳалиги аккаунт 
машҳур хайриячи ватандошимиз номидан 
очилган экан. Сохта реклама видеосининг 
охирида эса ўша машҳур инсоннинг бошқа 
лойиҳа ҳақида айтган “лойиҳада, албатта, 
иштирок этинг” мазмунидаги парчани улаб 
қўйишибди. Ҳалиги танишимиз “Мана, 
ишончли одам айтган экан-ку, бунга ишонса 
бўлади”, деб ҳеч қаерни текширмай, пулни 
ўтказаверибди. Шу нуқтада ўйлаб қолдим —  
юртдошларимиз орасида сунъий интеллект-
сиз ҳам алдаш мумкин бўлганлари жуда кўп-
чиликни ташкил этади.

интернет — бозор, 
ахборот — маҳсулот

ижтимоий тармоқлар ҳозир фақат кўн-
гилочар жой эмас, аллақачон миллионлаб 
сотувчи “рўзғор тебратаётган” улкан бозор 
ҳамдир. Уларнинг орасида тўғри ҳам, ўғри 
ҳам бисёр. Бори борини, йўғи орини сотиб 
кун кўряпти. Бироқ қобилдан муғомбири-
нинг саноғи ортиқроқ. Яъни бу бозорда анъ-
анавий бозорда юргандан кўра ҳушёрроқ 
бўлавериш керак.

Анъанавий бозорда товламачи сизга 
яроқсиз молини ўтказиши учун энг ками-
да унга харидор бўлишингиз, молининг 
ҳеч йўқса баҳосини сўрашингиз керак. 
Аммо интернетда бир назар солишнинг 
ўзи  кифоя.

Масалан, яқинда телефон харид қилиш 
учун бир интернет-дўконнинг ижтимоий 
тармоқдаги саҳифасини кузатиб, ўзимга 
маъқул келган реклама постига ёқтириш туг-
масини босдим. Орадан ярим соат ўтар-ўт-
мас бир нотаниш аккаунт эгаси менга хабар 
юборибди. Қарасам, худди ўша каминага 
ёққан телефон бозордагидан 30 фоиз арзон 
нархда сотилиши ҳақидаги эълон. Унинг 
охирида “Буюртма бериш учун ушбу ҳаво-
лага киринг”, деб ёзилган.   Ҳушёр тортдим, 
аввал текширай-чи. Ростдан ҳам бундай ном 
билан расмий фаолият юритувчи ҳеч қандай 
интернет дўкон йўқ. Агар текшириб кўрма-
ганимда, мен ҳам ҳозир бошимни чангаллаб 
ўтирган бўлармидим! Айтганча, у менга 
шундай телефон керак эканини “ёқтириш” 
белгисини босганимдан билган.

Мақолани ёзиш давомида айнан виртуал 
фирибгарлик ҳақида эшитганим бир нечта 
ҳаётий ҳикоя ёдимга тушди. Улардан айрим-
ларини сизга илиндим.

На кулишни, 
на йиғлашни биласан

(Таксичининг ҳикояси)

— Ярим йилча илгари Facebook орқали 
бир одамдан хабар келди. Чет эллик экани 
аниқ, аввалига қуюқ сўрашиб, танишди. 
Сўнг ота-бобоси ўзбек экани, фарзандла-
ри йўқлигини, ўлими олдидан меросини 
ота-боболари юртининг одамларига қолди-
риб кетишини ёзди. Айтишича, излаб-излаб 
мени топибди. Фирибгар эканини кўнглим 
сезди. Лекин ёзишавердик. Суҳбат банк учун 
суғурта пулини унга юборишимга етди.

Телефонга берилиб кетганимни кўриб, бир 
пайт бундан рафиқам хабар топиб қолса денг. 
Бунча пулни эшитиб, юборайлик, юборайлик, 
деб хархашани бошлади. Буларга ишонмаслик 
керак, десам ҳам кўнмайди. Мен ҳам нима 
бўлса бўлар деб, машина олиш учун йиғиб юр-
ган пулимдан 10 миллион атрофидаги пулни 
бир амаллаб уларга юбордим. Сценарий худди 
кутганимдек бўлди. Аввалига араздан гаплаш-
май юрган рафиқам энди уятдан 3-4 кун гапи-
ролмай юрди.

“Ҳар ой кредит тўлагунча 
эслайман...”

— иш излаб юрган пайтларим эди, — дея 
ҳикоя бошлайди яна бир танишим. — Бир 
куни кечқурун ижтимоий тармоқда иш бўйича 
эълонга кўзим тушиб қолди. Мазмунига кўра, 
уйда ўтириб ишланадиган, кунига яхшигина 
даромад топса бўладиган иш. Нима бўлса бўл-
син дедим-у, ҳаволага кирдим. Тушунишимча, 
савдо агенти сифатида фаолият юритаман. 
“Эплайман”, деб ҳамма маълумотларни кирит-
дим. Лекин карта маълумот сўрамади. Айнан 
шу нарса менда ишонч пайдо қилди — фириб-
гарлар, асосан, картани улаш орқали ўмаради, 
демак, бу рост бўлса керак, деб ўйладим.

Бир қарасам, почтамга хабар келибди, унда 
ишга қабул қилинганим, аммо ишни бошлаш-
дан олдин озроқ депозит киритишим, бу депо-
зит вақт давомида ўсиб бориши айтилганди. 
Шубҳадан асар ҳам йўқ, аммо чўнтакда маблағ 
ҳам йўқ. Таваккал дедим-у, банкдан микроқарз 
олиб, ҳалиги “депозит”ни тўлдирдим. Тўлов 
амалга ошди-ю, улар мени “қора рўйхат”га 
равона қилди. Ҳалиги кредитни эса ҳозиргача 
тўлаб келяпман.

Нима қилиш керак?
Одамларга медиасаводхонликни ўргат-

май туриб, рақамлар камайишини кутиш бе-
фойда, назаримда. Хўш, буни қандай қилиш 
мумкин, таклифларингни билдир, дерсиз.

Энг аввало, ижтимоий тармоқ услубла-
рига ижтимоий тармоқ имкониятлари билан 
қарши туришимиз керак. Яъни бу борада 
огоҳликка чорловчи контентларни янада 
кўпайтириш, фирибгарликнинг янги турлари 
ҳақида доимий, ўзига хос шаклда огоҳланти-
риб турувчи платформа бўлиши зарур. Токи 
шундай ҳолатга дуч келган одам бунинг фи-
рибгарлик эканини дарҳол англасин.

иккинчидан, кўчаларда, яъни ташқи рекла-
ма объектларида ҳам бу борадаги материаллар 
янада кўпроқ намойиш этилиши лозим. Ҳозир 
бундай огоҳлик рекламаларига ҳар доим ва ҳар 
қаерда ҳам дуч келавермаймиз.

Учинчидан, медиасаводхонлик таълим 
муассасаларида махсус соат сифатида ўқити-
лиши айни муддао бўлади. Айниқса, шахсий 
картасига эга ҳамда оз бўлса-да, даромади бор 
талабалар орасида бу ташаббусни амалга оши-
риш жуда муҳим. Бундай соатлар мактабларда 
ҳам жорий этилиши эса нур устига аъло нур.

Қилиниши лозим бўлган ишлар талай, 
бугунги ҳолат эса уларни тезроқ амалга оши-
ришни тақозо этади. Акс ҳолда, бундай фи-
рибгарликлар қурбонлари сони кўпаяверади, 
кўпаяверади...

Кўзи ожизлар свето-
форнинг қайси чироғи 
ёнганини бировнинг ёрдами-
сиз англай олмайди, — деди бири.

— Йўлни кесиб ўтиш ниятида бўлган 
кўзи ожиз инсон йўл ёқасига келганини сез-
май қолади. Ёки йўл четидаги асфальтлар-
да махсус қопламалар қилиш керакмикан? 
Қоп ламалар кўзи ожиз инсонга йўл бошлан-
ганини билдиради, — деди бошқаси. 

Кейин уларнинг эътиборини кекса ки-
шининг ҳассаси тортди. Энг мақбул йўл — 
минг йиллардан буён кўзи ожизларга кўмак-
чи ҳассага инновацион услубларни қўллаш.  

Ёши катталардан маслаҳат сўрашган эди, 
“Бизга бўлаверади”,  дейишди. Бу гап эса 
ёшларнинг ҳамиятига тегдими, бажонидил 
ихтирога киришишди ва уддалашди. 

Ака-ука Машҳурбек ва Абдумалик Қар-
шиевлар ҳамда уларнинг синглиси Муҳар-
рам оддий ҳассани инновацион “ақлли” ҳас-
сага айлантирадиган ноёб қурилма яратди. 
Бу кўриш қобилияти бўйича ногиронлиги 
бор инсонларга кўпроқ мустақил ҳаракат-
ланиш ва жамият ҳаётида ижтимоий фаол 
бўлишга ёрдам беради. 

Дастлаб термизлик иқти-
дорли ёшлар UNICEF томо-

нидан амалга оширилаётган 
“ImkonLab” — ижтимоий ин-

новацион тадбиркорлик дастури 
доирасида ўз жамоасини тузди. 

Мазкур дастур Ўзбекистон ёшлари 
учун тадбиркорликда янги ечимларини 
таклиф қилиш орқали жамиятдаги муам-
моларни аниқлаш ва уларга ечим топиш 
учун ажойиб имконият саналади. Машҳур-
бек доим янги тадқиқотларга қизиққан. 
“Aқлли” ҳасса ғояси эса бошқаларга ёрдам 
бериш мақсадини кўзлаб амалга оширил-
ган. У овозли ёрдамчи, акселерометр, GPS 
ҳамда доимий янгиланиб турадиган функ-
цияларни ўз ичига олади.

— Кўзи ожиз инсонлар кўча-кўйга 
чиққанда ёнида доимо ҳамроҳи бўлиши 
керак. Мустақил ҳаракатлана олмайди. 
Яратган қурилмамиз йўловчининг ўзи мус-
тақил ҳаракатланишига имкон беради. GPS 
қурилма орқали қаерда, йўлнинг қайси 
қисмида ҳаракатланаётганини яқинлари-
га билдириб туради, — дейди Машҳурбек 
Қаршиев.  —  Қулоқчин орқали эса йўна-
лиш ва мавжуд тўсиқ, йўл, йўлаклар ҳақи-
да ҳам овозли маълумотларни олиб туриш 
мумкин. 

Яна бир эътиборли жиҳати, ушбу қурилма 
кечаси ёруғлик таратиш орқали атрофдаги-
ларга фойдаланувчининг келаётгани ҳақида 
хабар бериб туради. Ҳасса устидаги рефлек-
торлар ёрдам кераклигини йўл ҳаракатининг 
бошқа иштирокчиларига билдиради. 

— “Ақлли” ҳассамизда тўсиқларни 
аниқлаш учун ультратовушли сенсорлардан 
фойдаландик, — дейди Aбдумалик Қарши-
ев. — У кўриш қобилиятида муаммоси бўл-
ган одамлар ҳаётида ҳақиқий ўзгариш яра-
тиб, уларда ҳаракатчанлик, мустақиллик ва 

ишончни оширади ҳамда ижтимоий ҳаётга 
мослашувини таъминлайди.

“Ақлли” ҳасса электр энергиясидан қув-
ватланади. Бит марта қувват тўлдирилса, 48-
72 соатгача етади. 

—  Дунёда мавжуд шунга ўхшаш қурил-
маларни ўргандик. Тўғриси, энг қулай ва 
мукаммали ўзимизники экан. Ҳар томонла-
ма мустаҳкам. Шунингдек, ҳамёнбоп. Маса-
лан, Буюк Британияда фойдаланишга тавсия 
этилган “ақлли” ҳасса нархи бизнинг пулга 
чаққанда 5-6 миллион сўм. Биз яратганимиз 
эса айнан ундан мукаммал бўлса-да, атиги 
600-700 минг сўм атрофида бўлади, — дей-
ди  Машҳурбек.  

“Ақлли” ҳасса яратган бу уч иннова-
тор айрим ёшлардаги ва уларни келажакка 
руҳлантирувчи ота-онаси ва устозларидаги 
“Бизга бўлаверади” қабилидаги қарашлар-
га тоқатсизлигини яширмади. 

Давлатимиз раҳбари ҳам Навоий вилоя-
тида фаоллар билан учрашув давомида бир 
гапни айтганди: “Бизга шу ҳам бўлаверади, 
деган қараш билан яшаш вақти аллақачон 
ўтди. Уйида даромад топган, фарзандлари-
ни ҳам шу руҳда ўстирган оила фаровон-
лигига замин яратади. Давлатимиз томони-
дан амалга оширилаётган ислоҳотлардан 
асосий мақсад одамларга елкадош бўлиш, 
фарзандларининг бахти-камолини кўриши 
учун барча имкониятларни яратишдир”.

Бугун орамизда “Бизга бўлаверади” деган 
тушунча билан яшаётган, шунга монанд ҳаёт 
кечираётганларни кўп учратамиз.  

Айтмоқчи бўлганимиз шуки, юртда бу 
қолдиқ стереотип ва қобиқларни ёриб ке-
лаётган навқирон ва билимдон, ақл-закога 
эга авлод шаклланяпти. Улар кўп ишга қо-
дир! 

Сарвар ТЎРАЕВ, 
“Янги  Ўзбекистон” мухбири

Кўпгина кашфиётлар тасодифан юзага келган. 
дарахтнинг тагида ўтирган Ньютоннинг бошига 
олма тушади, бунинг натижасида олим бутун олам 
тортишиш кучи қонунини кашф қилади. 
Олим Александр Флеминг замбуруғдаги 
пенициллин моддаси у синов ўтказаётган 
бактерияли моддага тушиб қолганини кўради. 
Микроскоп ёрдамида кузатиб, пенициллин 
бактерияларни ўлдириб бораётганини 
англайди ва антибиотик дориларни яратади.

Университетнинг 2-курс 
талабаси эдик. Ўқув 
йили охирлаб, синовлар 
яқинлашаётган палла. 
Ҳамма курсдошлар 
имтиҳон қайғусида, 
қолдирилган дарсларни 
қайта топшириш билан 
андармонмиз. Лекин бу 
орада бир курсдошимиз 
нимагадир ўқишда 
кўринмай қолди. 
Аввалига касал бўлса 
керак, деган хаёлда 
юрдик. Бироқ орадан 10 
кун ўтди ҳам дарак йўқ —  
ҳалиги хаёл хавотирга 
айланди. Хабарлашдик. 
Курсдошимизнинг 
умуман кайфияти йўқ. 
Энди ўқишга бора 
олмасам керак, дейди.

Долзарб мавзу

Ижтимоий тармоқ услубларига ижтимоий тармоқ 
имкониятлари билан қарши туришимиз керак. яъни 
бу борада огоҳликка чорловчи контентларни янада 
кўпайтириш, фирибгарликнинг янги турлари ҳақида 
доимий, ўзига хос шаклда огоҳлантириб турувчи платформа 
бўлиши зарур. Токи шундай ҳолатга дуч келган одам бунинг 
фирибгарлик эканини дарҳол англасин.

“ПЛАСТИК” 
ФИРИБГАРЛИК

виртуал иммунитет — ундан энг самарали ³имоя

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Ўзбекистон Республикаси 

Вазирлар Маҳкамаси

Бош муҳаррир: 

Салим ДОНиЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1357.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

МАъРиФАТ
Муҳаммад Юсуф баҳор айни қувватга кирган, кучга тўлган пайтда туғилган, шунинг учунми, баҳорнинг 

барча хислат ва фазилатлари, шиддати, янгиланиш ва ўзгаришлари, гоҳ кескин, гоҳ жўшқин эврилишлари, 
чақмоқларию момоқалдироқлари унинг сажиясида, табиатида, ижодида акс этиб, яққол кўринади. 

Бир қарасангиз, шиддатли, қудратли шеърият, бир қарасангиз, сокин, вазмин, майин шеърият. 
Оҳанг, тасвир, маром ўзгариб, янгиланиб, алмашиб туради. 

Бошланиши 1-бетда

Салим АШУР,
Ўзбекистон Республикасида 
хизмат кўрсатган журналист

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

www.yuz.uz yuz.uznews yuz.uz_news yuzyuz_official

Кўзни қувнатиб, қулфи дилни яшнатаёт-
ган турфа гул-ғунчалар, субҳидам насимида 
оҳиста тебранган навраста ниҳоллар, бир те-
кис сабза урган майса, гиёҳларнинг хушбўй 
атри барқ урган Адиблар хиёбонида — бу-
юкларнинг каҳкашонида нурли қалам соҳи-
би бўлган Ўзбекистон халқ шоири Муҳам-
мад Юсуф муҳташам ҳайкал қиёфасида 
мағрур туради. Кўркам ва баҳаво бу ерни, бу 
гулзор, бу гулшанни “Муҳаммад Юсуф ҳуду-
ди”, деймиз. Муҳаммад Юсуфнинг Адиб лар 
хиёбонидагина эмас, катта адабиётда ҳам ҳу-
дуди бор. Айниқса, таваллудининг 70 йилли-
ги муносабати билан атоқли шоир ҳайкали 
қошида баҳру байтлар, мушоиралар, шеър 
ва сўз баҳсу мунозаралари ҳар қачонгидан 
ҳам кўпроқ қизиган. Ўткир сўзлар қайроғи-
да тобланган овоз пардаларида ўқилаётган 
чин ўзбекона, сирли, сеҳрли сўзлар ташнаю 
чанқоқ қалбларга асрлар мобайнида қатра 
кўрмаган тупроққа, томчи кўрмаган заминга 
томган обиҳаёт — обираҳмат янглиғ ёғаётир. 
Шоир тори куйлаётир, найи эшилиб-тўлғон-
моқда.

Ҳа, Адиблар хиёбони ҳар йили 26 апрель 
арафасида янаям гавжум, янаям файзли 
бўлади, яшноқ ҳаёт қайнаб-тошади, ҳаёт 
найи куй чалади. Негаки саврнинг 26-куни 
ёш авлоднинг, бутун халқимизнинг суюкли 
шоири Муҳаммад Юсуф таваллуд топган 
кун. Ўқувчилар, талабалар, ёшларнинг қада-
ми узилмайди шу кунларда бу ердан. Яна му-
шоиралар бўлади. Яна машҳур шоир билан 
боғлиқ азиз хотиралар, яқин ўтмиш ширин 
энтикиб эсланади. Ажойиб инсон — ажо-
йиб шоирнинг ҳаёти билан боғлиқ қизиқар-
ли воқеалар ёдга олинади. Унинг гап-сўз-
ларини, ҳар хил воқеа-ҳодисалар оқимида, 
курашлар тўлқинида ўзини қандай тутгани 
эсланади, одамохунлиги, оддийлиги, камтар-
лиги ҳақида гапирилади. Шоир ҳаётда, кун-
далик турмушда қандай инсон бўлгани яна 
давра суҳбатлари мавзусига айланади. 

Муҳаммад Юсуф баҳор айни қувватга 
кирган, кучга тўлган пайтда туғилган, шу-
нинг учунми, баҳорнинг барча хислат ва 
фазилатлари, шиддати, янгиланиш ва ўзга-
ришлари, гоҳ кескин, гоҳ жўшқин эврилиш-
лари, чақмоқларию момоқалдироқлари 
унинг сажиясида, табиатида, ижодида акс 
этиб, яққол кўринади. Бир қарасангиз, шид-
датли, қудратли шеърият, бир қарасангиз, 
сокин, вазмин, майин шеърият. Оҳанг, тас-
вир, маром ўзгариб, янгиланиб, алмашиб 
туради. Зерикмайсиз. Замонавий китобларда 
бир нафасда тўрт-бештадан ортиқ шеър ўқи-
маслик тавсия қилинади. Шу қоидага амал 
қилинмаса, шеърлар аралашиб, мисралар 
чувалашиб, кейинги шеърларнинг “таъми”-
ни, “ранги”ни сезмаслик мумкин экан. Аммо 
хушфеъл, кенгфеъл Муҳаммад Юсуфнинг 
айни дилбар, хийла тўпори, яъни ўзига ўх-
шаган шеър ларини ўқиётганда бу қоидага 
амал қилинмаса ҳам ҳеч нарса йўқотмайсиз. 
Шеърлар ўз “таъми”ни сақлаб қолади. 

Шеър қаламини тутган одам аввал тала-
баларнинг тилига тушса, ёзганлари аввал 
талабчан талаба ва муҳаббатталаб толиба-
лар, яъни чўрткесар ёш насл орасида чина-
камига шов-шув бўлса, шундагина ҳар ёғи 
мустаҳкам иҳоталанган “адабиёт боғи”га ки-
риш учун “махсус йўлланма” олган бўлади. 
Шу маънода, биз — ўтган асрнинг саксонин-
чи йиллари талабалари орасида номи тонгда 
чиққан митти юлдуз каби тобора ёруғроқ 
чарақлаб келаётган Муҳаммад Юсуфнинг 
абъёти кузда Сирдарёнинг салқин далала-
ри — мезон сузган пахтазорларида кечган 

ушбу шеърнинг ҳеч қачон йўқ бўлмайди-
ган ўз ўрни, ўз салмоғи бор. 

Унинг шеърларида ҳис-туйғу ва фикр 
чуқур, теран бадиийлик касб этган ҳолда 
уйғунлашиб, тирикликка, ҳаётга интилган 
нозик гулу гиёҳлар, майсаю қиёқлар мисол 
ўзаро чатишиб, ўзаро қўшилиб, бирикиб, 
битта бўлиб, бир вужудга айланиб кетган. 
Сатрларда соғинч, меҳр-муҳаббат барқ уриб, 
бўй ёяди. 

Муҳаммад Юсуфнинг ниҳоятда ўзига хос 
шоир эканини яққол исботлайдиган яна бир 
қизиқ ҳолат мавжуд. Яъни унинг услубида 
ёзишга, унга ўхшатиб ёзишга ҳаракат қил-
ганлар, ҳатто унга тақлид қилувчилар кўп 
бўлди. Аммо... 

Сен — шохлари осмонларга 
Тегиб турган чинорим, 
Ота десам, 
Ўғлим деб, 
Бош эгиб турган чинорим, 
Қўйнимдаги ифтихорим, 
Бўйнимдаги туморим, 
Ўзинг менинг улуғлардан 
Улуғимсан, Ватаним!

Бу шеър куй ва янгроқ овоздан қанот 
боғлаб, қўшиқ бўлиб, машҳур ва хушовоз 
хонанда Севара ижросида чексиз денгиз-
лар, қирғоқлари ниҳоятда кенг уммонлар, 
беҳудуд кенгликлар оша юксак парвоз қи-
либ, дунё ни кезиб, дилбар шоир Муҳаммад 
Юсуфнинг гавҳару инжу сўзларини, ўзбек-
нинг ўктам овозини дунёга ёймоқда.

унда навқирон, оташнафас шоирни кўрасиз. 
Шу ерда шоир номи билан аталган махсус 
хиёбон мавжуд, уни ўқувчи ва ўқитувчилар 
меҳр билан “адабиёт хиёбони” деб атайди. 
Давлатимиз раҳбари 2019 йилда мактабга 
ташриф буюрган, ўқитувчилар, ўқувчилар 
билан мулоқот қилиб: “Муҳаммад Юсуф 
ҳалқимиз севган самимий шоир, ватанпар-
вар инсон эди. Сизлар унинг муносиб давом-
чилари бўлишингиз керак. Бунинг учун бир 
дақиқаям вақтларингизни беҳуда ўтказмай, 
кўпроқ ўқиб, тарихга уйғоқ боқиб камолга 
етишларингиз зарур. Энг катта бойлик — 
маънавий бойликдир”, деган эди. 

Бугунги кунда мактабда адабиётимизнинг 
порлоқ келажагини, ёрқин истиқболини бел-
гилаб берадиган ёш истеъдодлар камолга ет-
моқда. Улар Ўзбекистон Ёзувчилар уюшмаси 
томонидан ташкил этиладиган ёш ижодкор-
ларнинг республика Зомин семинари ҳамда 
бошқа адабий анжуманларда, кўрик-тан-
ловларда фаол ва муваффақиятли иштирок 
этиб, ижод мактаби нуфузини ошириб, мак-
таб шаънини кўтариб келмоқда. Ҳаракатчан 
ва интилувчан ўқувчилар орасида аллақачон 
илк китоблари чоп этилганлари бор. Улар-
нинг аксариятини республикадаги барча 
тенг-тўшлари яхши танийди, билади. 

Ҳозир Андижон шаҳридаги болалар ку-
тубхонаси, Марҳамат туманидаги санъат 
мактаби, Тошкент шаҳри ва Марҳамат тума-
нида алоҳида иккита кўча Муҳаммад Юсуф 
номи билан аталади. 

Муҳаммад Юсуф умрининг сўнгги йил-
ларида Ўзбекистон Ёзувчилар уюшмаси-
да меҳнат қилган, хусусан, истеъдодли ёш 
ижодкорларни ҳар томонлама қўллаб-қув-
ватлаган, бу қутлуғ даргоҳга ёруғ умид билан 
остона ҳатлаб келган инсонки бор, барчаси-

нинг бошини силаган, меҳр, ғамхўрлик 
кўрсатган. Бугун эса Ўзбекис тон Ёзув-

чилар уюшмаси томонидан жорий 
йилда шоирнинг етмиш йиллиги 
муносабати билан “Сайланма”, 
“Муҳаммад Юсуф замондошлари 
хотирасида” китобларини нашр 
этиш режалаштирилган. Шу би-
лан бирга, жойлардаги ўқув ва 
таълим муассасаларида, корхона 
ва ташкилотларда, маҳаллаларда 
ёшлар, нуронийлар, хотин-қиз-
лар, умуман, аҳолининг кенг 
қатлами иштирокида шоирнинг 
ибратли ҳаёти ва бадиий юксак 

ижодини чуқур ўрганиш ва тарғиб 
этишга қаратилган мушоиралар, 

адабий анжуманлар, учрашувлар ўт-
казиш назарда тутилган. 

Эл-юртимиз шоир хотирасини бу 
қадар самимий эъзозлаши бежиз эмас. 

Зеро, Муҳаммад Юсуф бутун истеъдодини, 
иқтидорини, меҳр-муҳаббатини халққа бер-
ди. Халқ ҳам жўмард ва дўлвор шоирдан 
меҳр-муҳаббатини, ҳурмат-иззатини аяма-
ди. Шоир Аллоҳ инъом этган ҳаётини ҳам 
халқ учун, унинг бахт-саодати учун фидо 
қилди, шоирона сўзи халқнинг сўзига айлан-
ди, ўз ижоди, ҳаёти билан том маънода халқ-
нинг ҳаётига қўшилиб кетди. Юртдошлари-
миз ҳам том маънода халқчил шоир бўлган 
Муҳаммад Юсуфнинг ўлмас ёдини, ўчмас 
ижодини асраб-авайлаб, ардоқлаб келмоқда. 
Бундайин бахт унча-мунча шоирга насиб эт-
маслиги аниқ. Насиб этганлар эса чинакам 
бахтли шоирлардир. 

Муҳаммад Юсуф шу маънода ўзбекнинг 
чинакам бахтли шоири. Унинг ҳаёти ва ижо-
дини қисқа қилиб: “Ёниб... ўчмаган юлдуз”, 
деб таърифласа муболаға бўлмайди. 

Шоирга кўпчилик ижодкорга насиб эт-
маган юксак эъзоз-эътирофларга эришди. 
Бу катта ва юксак, пишиқ ва пухта асарлар, 
машаққатли ижодий меҳнат туфайли, албат-
та. Бу ҳақда сўз очилганда, мамлакатимизда 
шоир хотирасини абадийлаштириш бўйича 
қатор ишлар амалга оширилганини қисқача 
айтиб ўтиш айни муддао бўлади деб ҳисоб-
лаймиз. Жумладан, 2017 йилда Андижон 
шаҳрида Муҳаммад Юсуф номида ижод мак-
таби ташкил этилди ва энг замонавий ўқув 
жиҳозлари билан таъминланди. Мактабда 
шоир музейи фаолият юритади. Музейдан 
шоирнинг шахсий буюмлари, нашр этил-
ган китоблари, хорижий тилларга таржима 
қилиниб, чет элларда босилган тўпламлари 
жой олган. Таълим даргоҳининг озода ва 
кўркам ҳовлисида шоир бюсти ўрнатилган, 

 оқшомги мушоираларда ёддан энтикиб- 
энтикиб, ўртаниб-ўртаниб, тебраниб-чай-
қалиб айтилар, ўртада ёниб турган гулхан 
исита олмаган озурда ва ошуфта ёш кўнгил-
ларни иситар, оловлантирар, ёндирар эди:

Қовушмаган иккита тақдир,
(Балки у ҳам ўзича ҳақдир), 
Орасига икки эгатни
Атай ташлаб ўтди бригадир. 

Кимдир “Далада” шеъридан шу тўрт мис-
рани баралла ўқийди. Қийқириқ, қий-чув 
кўтарилади. Чунки шоирнинг ушбу шеъри 
зах ва қоронғи шийпонга биз билан бирга 
кириб-чиқиб юрган икки курсдошимиз ҳаё-
тидан олиб ёзилгандек таниш таассурот уй-
ғотади. “гап эгасини топади” деганларидек, 
“гап эгалари” дув қизаради ва даврадан се-
кин сирғалиб чиқади.

Муҳаммад Юсуфнинг шеърлари ҳар би-
римизнинг ҳаётимиз саҳналаридан олиб 
ёзилган парда-лавҳаларга, ўзбекона ҳаёт су-
ратлари, ҳақиқат парчаларига ўхшайди: ҳам 
аччиқ, ҳам ширин. Улар гўёки ота-оналари-
миз, опа-сингилларимиз, ака-укаларимиз 
ҳақида, биз ҳақимизда битилгандек. Лирик 
қаҳрамонлар ўрнида ҳар ким ўзини, ўз ман-
зараларини, таниш манзараларни кўради.

Унинг “Бир куни” шеъри ҳам роса 
машҳур, аудиторияларда, ётоқхоналарда кўп-
чилик такрорлаб юрарди. Ўша замон кишиси, 
зиёлилар, жафокаш омма, меҳнаткаш халқ Ер 
юзини тўлдириб юборган тўпларнинг буғдой 
ўришини, танкларнинг пахта теришини, оқ 
тан, қора тан миллатларнинг Ҳазрати инсон 
бўлишини орзу қилган. Бундай орзу ўша 
даврнинг, ўша тутум, ўша тузум, ўша жами-
ятнинг муқим маданияти, дунёқараши, фал-
сафий мезони саналарди. Сирасини айтганда, 
бундай олижаноб орзу-ният бугун-да замон-
дошларимиз қалбида гуркираб яшайди: 

Бир куни, 
Бир алвон 
Замон келади, 
Замин узра 
Омон-омон бўлади. 
Ўн йилми, 
Юз йилми ўтиб орадан, 
Урушлар,
Низолар кетиб орадан, 
Тўплар 
Адирларда буғдой ўради, 
Танклар 
Далаларда пахта теради.
Миллатлар, 
Элатлар 
Оқ тан, қора тан 
Ҳаммаси 
Ҳазрати инсон бўлади... 
Олам гулистон бўлади... 

Ушбу сатрларда дунё тақдирини ўз тақ-
дири билан уйғун тасаввур этган шоир 
кўнгилнинг, некбин қалбнинг орзу-армон-
ларини кўрасиз. Чунки шоир давр кишиси, 
замон шахси. Муҳаммад Юсуф шундай эди. 
У пайтларда: “Шоир бўлмаслигинг мумкин, 
лекин ватанпарвар фуқаро бўлишинг шарт” 
деган қатъий қоида амал 
қиларди. Не тонгки, ор-
зулар ҳам адашади, орзу-
лар сўнг йўл топади. Не 
тонгки, ўша юксак орзу- 
армонлар бу мураккаб, 
зиддиятли, таҳликали 
дунёда бугун ҳам шоир-
нинг, оқният қалбнинг 
орзу-армонлари, эҳти-
мол, ширин хаёллари 
бўлиб қолмоқда. 

Шундай пайтда юр-
тимиздаги тинчлик-
осо  йишталикни асраб- 
авайлаш, керак бўлса, 
тинчликни сақлаш йў-
лида ўзини аямай ку-
рашиш нақадар муҳим 
экани аён бўлади. Чун-
ки тинчлик-осо йишта-
лик, меҳр-оқибат, эр-
танги кунга ишонч, 
ҳозирги соатдан хотир-
жамлик бўлсагина биз 
мақсад қилган ва интила-
ётган янги Ўзбекистонни, Учинчи Ренессанс-
ни бунёд эта оламиз. 

Мана, юқоридаги шеър ёзилганидан 
буён, шоир шеърда айтганидек, орадан бир 
неча ўн йил ўтди, юз йил ҳам ўтар, лекин 
шеърда кўтарилган умумбашарий ғоянинг 
аҳамияти ошса ошдики, асло камайгани йўқ. 

Шу ўринда савол пайдо бўлади. Бугун 
нафақат мамлакатда, балки бутун туркий 
дунёда таваллуди улкан адабиёт байрами, 
шеърият байрами, сўзга ошуфта қалблар 
байрами сифатида кенг нишонланаётган 
Муҳаммад Юсуф аслида ким, қандай шахс 
эди? Аслида, қандай шоир эди? 

У, аввало, ғоят миллий, юксак маънода 
халқчил, чин ўзбек шоири эди. Ўзбекнинг 
бахти, қувончи ва дард-армонларини ба-
ралла айта олган шоир эди. Шоирларни 
халқнинг тили, дили дейишади. Муҳаммад 
Юсуф шеърлари, қўшиқлари орқали том 
маънода халқнинг тилига, дилига айланди. 
Халқимиз уни чин маънода ўз қалби сифа-
тида, ўз шоири сифатида қабул қилди. 

Халқчиллик халқ билан табиий, боти-
ний, руҳий яқинлик, асарларда халқнинг 
дунёқарашини, ўй-хаёлларини акс эттириш, 
шоир ва халқ онгу тафаккурининг бирлашиб 
кетишидир, халққа тил — сўз, луғат билан 
ҳам, фикрлаш йўсини билан ҳам англамли 
бўлишдир. Халқнинг қувончию севинчи, 
шу билан бирга, кўпдан одамларни қий-
наб келаётган дарду ташвишлар, миллий 

 қадриятлар, анъаналарнинг нафақат катта 
ҳажмдаги бадиий асарларда, балки лирик 
асарлар, шеърларда ҳам кенг ва чуқур акс 
этишидир. Шу бадиий даражага эришга-
ни, кўтарилгани, шу бадиий ҳудудни тўла 
забт этгани сабабли Муҳаммад Юсуфнинг 
асарлари бир ўқишдаёқ, бир мутолаадаёқ 
халқнинг сезгиси, идроки, иродасига бориб 
етди, халқнинг қалбига сингди, сизиб кирди. 
Адабиётнинг зукко синчиси Виссарион Бе-
линский фикрича, халқ ҳаётини, турмушни 
ҳаққоний акс эттириш халқчиллик ҳисобла-
нади. Шуни ҳам унутмаслик керакки, халқ-
чиллик дегани асло арзон-гаровлик, жўнлик, 
елгил-елпилик, адабий енгилтаклик, омма-
боплик, олди-қочди, дегани эмас, албатта. 

Ватан, истиқлол, мустақилликни мус-
таҳкамлаш сингари тақдирдош мавзулар 
Муҳаммад Юсуф ижодининг бош мав-
зуларига айланди. Асрий истибдоддан, 
истибдоднинг зулми, зўравонликлари ва 
азоб-изтиробларидан халос бўлиб, энди қад-

ди-бастини тиклаб олаёт-
ган халқнинг чўкиб, 
ботиб кетган руҳини 
кўтариш, ўзига, ўз 
куч-қудратига, сало-
ҳиятига ишончини 
қайтариш шоир ижо-
дининг асосий ғоя сига 
айланди. Унинг мангу-
лик билан бўйлашган 
шеърлари ёш авлодни 
Ватанга муҳаббат ва 
садоқат руҳида тарбия-
лаш, юртдошларимиз 
қалбида она Ўзбекис-
тонимиз билан фахр-
ланиш ва фидойилик 
туйғуларини уйғотиш, 
миллий истиқлол ғоя-
сини халқимиз онги ва 
тафаккурига сингдириш 
борасида муҳим аҳа-
мият касб этди. Қалби 
мудом бедор ва сергак 
шоирнинг ватанпарвар-
лик, миллатпарварлик, 

яхшилик, эзгулик руҳини ёйган, шу юксак 
ва ҳаётбахш ғояларни шеър бўлиб, қўшиқ 
бўлиб тарғиб қилган ижоди Ўзбекистон 
мустақиллигини куйлаган бошқа забардаст 
шоир ва адибларнинг мағрур овози каби 
ўша даврда бўшаб қолган, янгиланаётган 
маънавий-маърифий муҳитни тўлдиришга, 
уни янги маъно-мазмун билан бойитишга 
хизмат қилди. Бу борада катта ижодий манба 
бўлди. Бу ўктам ва мағрур овозлар истиқлол 
моҳияти фақат моддий ноз-неъматлар билан 
баҳоланмаслигини, аввало, маънавий-руҳий 
дахлсизлик, онг, тафаккур, ҳиссиёт эрку 
озодлиги билан белгиланишини уқтирган, 

шундан қимматли сабоқ берган, шу оддий, 
аммо буюк мантиқни янги замон, янги давр 
одамлари қалбига жо этган овозлар эди. 

Қадим юртга қайтсин қадим наволарим,
Қумлар босиб қуримасин дарёларим,
Алпомишга алла айтган момоларим
Руҳини шод этай десанг — халқ бўл, элим.

Шоир орзу қилганидек, қадим юртга қа-
дим наволар қайтди. Янги ҳаволар келди. 
Ўз тақдирини, шоирлик қисматини Ватан, 
миллат тақдири билан асло айро тасаввур 
қилмаган шоирнинг ёзганлари бадиий ба-
шоратга, ҳақиқатга айланади. 

Шоирнинг энг ҳароратли, энг латиф сатр-
лари, ҳеч шубҳасиз, Ватан тўғрисидадир. 
У Ўзбекистонни, ўзбекни чексиз муҳаббат 

билан севди ва катта илҳом билан куйлади. 
Масалан, “Ўзбекистон” шеърида: 

Билдимки, баридан улуғим ўзинг,
Билдимки, яқини шу тупроқ менга.
Баҳорда Бахмалда туғилган қўзинг
Араб оҳусидан азизроқ менга,

каби қуйма сатрларни ўқиймиз. Бир 
ҳақиқатни тан олайлик: Муҳаммад Юсуф-
нинг бундай маъно-мағзи тўқ, ўқишга ва 
уқишга енгил шеърлари кириб бормаган ва 
севиб ўқилмаётган хонадон юртимизда бўл-
маса керак. Шоир ўз шеърлари кириб борган 
ҳар бир хонадоннинг кўзга кўринмас, бироқ 
руҳиятда сезилган аъзосига айланган, 
десак хато бўлмас. Унинг шеърларини 
аввал оналар, оталар чин меҳр бе-
риб ўқиган, ўқиб йиғлаган бўлса, 
энди янги замонда фарзандлар, 
ўғил-қизлар чин меҳр қўйиб ўқи-
моқда. Бу узвийлик анъанага ай-
ланган ва давом этаётир ва яна 
кўп давом этади.

Яна бир рост гапни айтиши-
миз керак: у ўзбек бадиий ижо-
диётида яхши шеърнинг сара 
намуналарини яратди, ярата 
олди. “Лолақизғалдоқ”, “Вата-
ним”, “изҳори дил”, “Тавалло” 
каби шеърлари миллий адабиё-
тимизнинг мумтоз намуналари 
қаторидан жой олиб улгурган. 

Ўйноқи, равон, содда, халқона... 
Унинг шеъриятининг асосий фазила-
ти шу тўрт сўзда жам, деб ўйлаймиз. У 
навқирон, жўшқин, айни пайтда бир баҳя 
изтироб ва симиллаган оғриқ сизган, бир 
фасл маҳзун ижоди билан оддийликдан ғай-
риоддий санъат ярата олди. Ҳа, оддийликдан 
ғайриоддий санъат яратди. 

Яна бир ҳақиқат бор: XXI асрда шеър 
ўзгарди, шеърхон ўзгарди, бу жараён ҳа-
ли-ҳамон давом этмоқда. Эҳтимол, бу эв-
рилиш бир зум бўлсин тўхтамас, сўзнинг, 
шеърнинг ривожи шудир. Нима бўлганда 
ҳам Муҳаммад Юсуфнинг шеърларига 
қизиқиш ўзгаргани йўқ. Бу шеърларни 
ўқиб-ўрганиш тўхтагани йўқ. Негаки, 
шеър ҳам аниқ илм каби ўқиган кишини 
нимагадир ўргатади, нимадандир сабоқ бе-
ради, қандайдир хулосаларга олиб келади, 
қандайдир тўхтамларга олиб боради, ўқув-
чи қалбида ўзгариш ясайди, қалбга, онгга 
таъсир қилади. Шоирнинг шеърият ни “бир 
малҳамга”, “бир ширин ғамга”, “бевафо” 
ё “бағритош санам”га қиёслаши бежиз 
эмас, бунда чуқур маъно мавжуд, деган ха-
ёлга боради киши. Дарҳақиқат, шеърнинг 
дояси бўлган илҳом баъзан бевафо, баъзан 
бағритош, баъзан малҳам, баъзан ширин 
ғам. Шоирлик ва шеър табиати ҳақида кўп 
шеърлар ёзилган. Шу узун ва узоқ сафда 

